
FIDOYILIK BILAN ISHLASAK, IQTISODIYOTIMIZDA HAYOTIY UYG‘ONISH 
VA YUKSALISH, XALQIMIZ TURMUSHIDA FAROVONLIK BO‘LADI
Prezident Shavkat Mirziyoyev 14-mart kuni Sirdaryo viloyatining Sayxunobod tumaniga 

tashrif buyurib, aholining yashash sharoitlari bilan tanishdi.

Safar asnosida davlatimiz rahbari Oʻz-
bekiston musulmonlari idorasi raisi, muf-
tiy Nuriddin Xoliqnazarov bilan samimiy 
suhbatlashdi. Muloqotda diniy-maʼrifiy 
yoʻnalishlardagi ishlar, muborak Ramazon 
oyining fazilatlari haqida soʻz bordi.

Maʼlumki, 11-mart kuni butun islom 
ummati qatori yurtimiz musulmonlari ham 
bu qutlugʻ oyni xursandchilik bilan kutib 
oldilar. Roʻzadorlar mamlakatimizdagi 
tinchlik va farovonlik sharofatidan ibo-
datlarini emin-erkin ado etmoqda, buning 
uchun Alloh taologa cheksiz shukronalar 
aytmoqda. Masjidlarda Qurʼoni karim 
xatm etilib, xalqimizga osoyishtalik, fayz-u 
baraka tilab, duolar qilinmoqda.

Muftiy bu ulugʻ ayyomda sabr-qanoat, 
xayru saxovat fazilatlari ziyoda boʻlishi-
ni, yurtdoshlarimiz buni his qilib, savob 
amallarni koʻp qilayotganini aytdi.

Prezidentimiz bu oyni yuksak darajada 
oʻtkazish, yurtimizdagi tinchlikni qadrlash 
va mehr-oqibat muhitini mus tahkamlash 
boʻyicha oʻz fikrlarini bildirdi. Inson qadri-
ni ulugʻlash maqsadiga muvofiq, xalqimiz 
manfaatlarini taʼminlash, muhtoj insonlarni 
qoʻllab-quvvatlash davom ettirilishini aytdi.

Tadbirkorlikni rivojlantirish, tomorqa 
va uy xoʻjaliklaridagi imkoniyatlarni toʻliq 
ishga solish orqali qishloq aholisi turmu-
shini yuksaltirish muhimligi taʼkidlandi. 
Yoshlarni bilim-maʼrifatli va vatanparvar 
etib tarbiyalash, ularni oʻqishga, mehnat-
sevarlikka undashning ahamiyati haqida 
suhbatlashildi.

Dastlab tumandagi Ittifoq mahallasida 
tomorqa va uy xoʻjaliklaridagi imkoni-
yatlarni toʻliq ishga solish orqali aholi 
daromadlarini oshirish chora-tadbirlari 
boʻyicha videoselektor yigʻilishi oʻtkazildi.

Unda Qoraqalpogʻiston Respublikasi 
va viloyatlar rahbarlari, 208 ta tuman va 
shahar hokimlari, ularning oʻrinbosarlari, 
banklar va mahallalar vakillari qatnashdi. 
Davlatimiz rahbari odamlar yaxshi ya-
shashga intilayotgani, ularga mablagʻ va 
koʻmak berib, daromad manbai yaratish 
zarurligini taʼkidladi.

— Tadbirkorlik, bandlik, kambagʻal-
likdan chiqarishga katta mablagʻlar ajrat-
yapmiz. “Mahalladagi yettilik”ni nima 
uchun tashkil qildik, kambagʻallikdan 
chiqarish tizimini nimaga xonadongacha 
olib bordik? Maqsadimiz — tomorqani 
ishlatib, xonadonda ishlab chiqarish qilib, 
koʻchada xizmatlarni koʻpaytirib, har so-
tixdan 1-2 million soʻm daromad topishga 
oʻrgatish, — dedi davlatimiz rahbari. 

Lekin Sayxunobodda natijalar bunday 
emas. Qishloq xoʻjaligi, qurilish va inves-

titsiyaning tumandagi tizimi yetarlicha ish-
lamayapti, tadbirkorlik oʻsmayapti.

Shu bois, Sirdaryo viloyati hokimining 
birinchi oʻrinbosari, Sayxunobod tumani 
hokimi va boshqa bir qator rahbarlar vazi-
fasidan ozod qilindi.

Yigʻilishda Sayxunobod tumani miso-
lida hududlardagi muammolar va foydala-
nilmayotgan imkoniyatlar koʻrsatib oʻtildi.

Xususan, davlat tomonidan banklarga 
katta resurs ajratilyapti. Oʻtgan yili mahal-
ladagi tadbirkorlik uchun Sayxunobodga 
120 milliard soʻm berilgan. Tuman tadbir-
korlari soliqdan 85 milliard soʻmlik imti-
yoz olgan.

Lekin buning samarasi shunga yarasha 
emas. Xususiy sektorda yaratilgan rasmiy 
ish oʻrni bor-yoʻgʻi 968 taga koʻpaygan. 
2023-yilda tumanda 167 ta yangi tadbirkor 
paydo boʻlgan boʻlsa, shuning yarmi hali 
ish boshlamagan.

Banklar faqat qaytimni oʻylab, oson yoʻl 
bilan resurslarni doimiy mijoziga beryapti. 
“Men ham tadbirkor boʻlay, mahallada ish 
oʻrni yaratay”, degan oddiy odamlar chetda 
qolib ketyapti. Kambagʻallikni yoʻqotish 
uchun ularga tayyor loyiha berilmayapti.

Oʻtgan yili Sayxunobodda sanoat haj mi 
ham oʻsmagan. 19 ta mahalladan 16 tasi-
da yuqori qoʻshilgan qiymat yaratadigan 
birorta ishlab chiqarish yoʻq. Tayyor infra-
tuzilmasi bor 16 ta bino va inshoot sotilmay 
turibdi. Xomashyo tayyorlash, borini qayta 
ishlash, odamlarni mahsulot ishlab chiqa-
rishga oʻrgatish va kooperatsiya qilish 
boʻyicha tashabbuslar yoʻq.

Tumanning eng katta zaxirasi ham, im-
koniyati ham — yer. Sayxunobod aholi 
tomorqasi 20 sotixdan ortiq boʻlgan 26 ta 
tumandan biri. Tomorqalarda asosiy ekin 
beda bilan makka boʻlib qolgan. Sarxil me-
va-sabzavotlar yetishtirib, daromad olish, 
eksport qilish yoʻlga qoʻyilmagan.

Sayxunobodning 19 kilometr hududidan 
Sirdaryo oqib oʻtgani uchun “suv tekin” 
degan tushuncha oʻrnashib qolgan. Atigi 
22 foiz yerlarda suv tejovchi texnologi-
yalar joriy qilingan. Sholichilik fermer xoʻ-
jaliklari lazerli tekislanmagan. Kanallarni 
betonlash rejasi toʻliq bajarilmagani oqi-
batida 9 ta mahalladagi 5 ming gektar yerga 
suv kam boryapti.

Yigʻilishda bu muammolarni hal etish va 
ishsizlikni kamaytirish choralari muhoka-
ma qilindi.

Avvalo, Sayxunoboddagi 17 mingta xo-
nadondagi tomorqani ishga solish, kichik 
sanoat va xizmatlarni yoʻlga qoʻyish orqali 
aholini daromadli qilish  vazifasi qoʻyil-
di. Buning uchun banklar hokim yordam-

chilari bilan birga 19 ta mahalla va 794 ta 
koʻchani nomma-nom boʻlib olib, “dray-
ver” yoʻnalishlardan kelib chiqib, har biri-
ga texnik iqtisodiy asos ishlab chiqadi.

Sayxunobodda ilk bor yangi tajriba 
qilinib, 19 ta mahallaning har biriga bit-
tadan minitraktor, 4 tadan motokultivator 
olib berildi. Endilikda hokim yordamchi-
lari “1 sotix tomorqadan kamida 1-2 mil-
lion soʻm daromad” degan mezon asosida 
aholi uchun biznes-reja ishlab chiqadi. Ma-
halladagi agronomlar bilan birga tomorqa 
yerlarini haydash va ekin ekish xizmatlari-
ni koʻrsatadi. Bu tajriba butun respublikada 
ommalashtiriladi.

Tomorqada yetishtirilgan mahsulot-
ni sotib olish tizimini yoʻlga qoʻyish ham 
muhim masala. Shu maqsadda tuman-
da eks portga koʻmaklashuvchi korxona 
ochilib, ustaviga 1 milliard soʻm kiritiladi. 
Bu korxona 4 ming xonadonga serhosil 
qovoq, mosh, loviya, rozmarin, brokkoli, 
timyan urugʻlarini yetkazadi, yetishtirilgan 
mahsulotni sotib olib, eksport qiladi.

Bundan tashqari, mahallada sotib olish-
ni yoʻlga qoʻygan eksportchi, ilgʻor tadbir-
korlarga 300 million soʻmdan 1 milliard 
soʻmgacha grant beriladi.

Tumandagi 19 ta mahallaning har birida 
10 tadan xonadonda namunaviy intensiv 
bogʻ yaratiladi. Kooperatsiya asosida ular-
ga eskportchilar bogʻlanib, 2 ming tonna-
lik saqlash, saralash va qayta ishlash maj-
mualari tashkil etiladi. Har bir namunaviy 
xonadon esa kelgusida qoʻni-qoʻshnilarini 
ham bunga oʻrgatadi. Buning uchun hokim 
— bogʻ egasi — bank oʻrtasida uch tomon-
lama shartnoma tuziladi.

Mebel korxonalari uchun terak yetishti-
rish imkoniyati ham bor. Shu bois, tuman-
dagi 98 kilometr kanallar va drenaj tarmoq-
lari atrofidagi 100 gektar boʻsh yerlar koo-
peratsiya asosida 500 ta xonadonga terak 
ekish uchun boʻlib beriladi.

Sayxunobodda sanoat usulida yiliga 
atigi 60 ming parranda yetishtirilyapti. 
Bu juda kam. Shu bois, 4 ta yirik parran-
dachilik fermasi tashkil etilib, 2 mingta 
xonadon bilan kooperatsiya yoʻlga qoʻyi-
ladi. Natijada xonadonlarda yiliga 10 mil-
lion parranda boqilib, qoʻshimcha 22 ming 
tonna parranda goʻshti yetishtirish mumkin 
boʻladi.

Shuningdek, Sirdaryo oqib oʻtadigan 
mahallalarda sunʼiy havzalar qurib, baliq 
yetishtirishni koʻpaytirish, tomorqalarga 
uya tarqatib, asal eksportini yoʻlga qoʻyish 
vazifalari koʻrsatib oʻtildi.

Chorvasini koʻpaytirish istagidagi oila-
larga 400 gektar yer ozuqa uchun beriladi. 

Oilaviy tadbirkorlik dasturi doirasida qora-
mol, qoʻy va echki olish uchun 33 mil lion 
soʻm imtiyozli kredit garovsiz, naqd pulda 
beriladi. Bu orqali tumandagi 1,5 ming xo-
nadonga chorvani koʻpaytirish uchun sha-
roit yaratiladi. Bunday mahallalarda sutni 
yigʻish shoxobchalari ishga tushiriladi.

Xonadonlarda kichik ishlab chiqarish-
ni tashkil qilishga koʻmaklashish zarurligi 
taʼkidlandi. Shu maqsadda tumanda tad-
birkorlik infratuzilmasini yaxshilashga 60 
milliard soʻm beriladi. Boʻsh turgan 21 ta 
inshootga investorlar jalb qilinib, foyda-
lanishga kiritiladi. Farovon mahallasida 
35 gektar maydonda kichik sanoat zonasi 
tashkil qilinib, kamida 100 million dollar-
lik sanoat loyihalari boshlanadi.

Davlatimiz rahbari Sayxunobodda oʻt-
gan yili birorta koʻp qavatli uy qurilmaga-
niga toʻxtalib, bu boʻyicha mutasaddilarga 
koʻrsatma berdi.

Umuman, bu tizim orqali Sayxunobod-
dagi har bir mahalla, har bir koʻcha, har bir 
xonadon qamrab olinishi taʼkidlandi. Mu-
tasaddilarga ushbu yangi tizimni respub-
likaning barcha 9 ming 452 ta mahallasida 
yoʻlga qoʻyish topshirildi.

— Bu yil iqtisodiyotimizda hayotiy 
uygʻonish va yuksalish yili boʻladi. Bu ning 
uchun joylardagi mutasaddilar fidoyilik 
bilan ishlab, hammani uygʻotishi kerak, — 
dedi Shavkat Mirziyoyev.

Yigʻilishda hokimlar va sektor rahbar-
lari, iqtisodiy kompleks vakillari, mahalla 
raislarining hisobot va takliflari eshitildi.

Shundan soʻng Prezident Shavkat 
 Mirziyoyev Ittifoq mahallasidagi tomorqa 
va uy xoʻjaliklaridagi omilkorlik bilan ta-
nishdi.

Mamlakatimizda dolzarb masalalardan 
biri — bandlik. Iqtisodiy islohotlar yoki 
hududiy dasturlar boʻlsin, barchasining 
zamirida ish oʻrinlari ochish, aholi hayotini 
yaxshilash maqsadi mujassam.

Bularning natijasida soʻnggi yillarda 2 
million 400 ming aholi oʻzini oʻzi band 
qildi. Qariyb 2 million odam kambagʻal-
likdan chiqarildi. “20 ming tadbirkor 
500 ming malakali mutaxassis” dasturi 
doirasida 455 ming aholining bandli-
gini taʼminlash boʻyi cha shartnomalar 
imzolandi. Mahallabay asosda 51 mingta 
mik roloyiha amalga oshirilib, 206 mingta 
yangi ish oʻrni yaratildi. Ishsiz fuqarolar 
“Ishga marhamat” monomarkazlarida 
zamonaviy kasb-hunar va xorijiy tillarga 
oʻqitilmoqda.

Joriy yilgi Davlat dasturida 5 million 
aholining bandligini taʼminlash belgilan-
gan. Shundan 2 milliondan ziyodi qishloq 

xoʻjaligi va tomorqachilik sohasiga toʻgʻri 
keladi.

Shu yil 7-mart kuni davlat rahbari huzu-
rida oʻtgan yigʻilishda mahallalardagi im-
koniyatlarni ishga solib, oilalarga daromad 
manbai yaratish tizimi muhokama qilin-
gan edi. Bunda eng qulay va hammabop 
imkoniyat tomorqadan foydalanish ekani 
taʼkidlandi.

Prezidentimiz har doim mamlakat miq-
yosidagi dasturlarni, xayrli ishlarni eng 
ogʻir tumanlardan boshlash kerakligini 
aytadi. Bundan maqsad, avvalo, oʻsha 
yerdagi sharoitni yaxshilab, odamlarning 
ogʻirini yengil qilish, shuning barobarida, 
bunday tumanlarda nimalar qilish mumkin-
ligini amalda koʻrsatishdir.

Sayxunobod tumani ham ana shunday 
ogʻir hududlardan biri. Mahalliy budjet 
xarajatining 60 foizi yuqori turuvchi bud-
jetdan hal boʻlyapti. Sababi tadbirkorlik 
oʻsmayapti. Tumanda 2 ming 400 ta ish-
siz bor. Kambagʻallik darajasi ham yur-
timizdagi oʻrtacha koʻrsatkichdan yuqori.

Tumandagi Ittifoq mahallasida 6 ming 
672 nafar aholi yashaydi. Uchta maktab, 
uchta bolalar bogʻchasi, poliklinika, oʻnlab 
tadbirkorlik va fermer xoʻjaliklari faoli-
yat yuritmoqda. Lekin bu bandlikni toʻliq 
taʼminlash uchun yetarli emas. Mehnatga 
layoqatli 100 kishi ishsiz. Xorijda ishlayot-
ganlar, nogironligi boʻlgan fuqarolar ham 
bor. Oʻtgan yili aholini tadbirkorlikka jalb 
etish uchun 140 ta loyihaga kredit berilgan. 
137 kishiga dehqonchilik qilish uchun uzoq 
muddatga yer ajratilgan.

Aslida, tuman aholisiga qoʻshimcha yer 
ajratish shart emas. Chunki Sayxunobod 
aholi tomorqasi 20 sotixdan ortiq boʻlgan 
26 ta tumandan biri. Shundan ham toʻla 
foydalanilmayapti. Asosiy ekinlar beda bi-
lan makka boʻlib qolgan.

Jumladan, Ittifoq mahallasida umumiy 
tomorqa maydoni 185 gektar. Tumandan 
Sirdaryo oqib oʻtgani uchun suv ham yax-
shi. Lekin sarxil mahsulotlar yetishtirib, 
roʻzgʻorga baraka kiritish sust. Xususan, 
Fargʻona vodiysi viloyatlarida 6 sotix to-
morqadan olinayotgan daromad bu yer-
dagi katta tomorqalar mahsuldorligidan bir 
necha barobar koʻp.

Shu bois, Sayxunobod tomorqa va uy 
xoʻjaliklaridagi imkoniyatlarni toʻliq ishga 
solish boʻyicha namunaga aylantirilmoqda.

Oʻzbekiston Respublikasi Prezidenti-
ning shu yil 5-martda qabul qilingan 
“Aholi xonadonlarida sanoat usulida mah-
sulot ishlab chiqarishni qoʻllab-quvvat-
lash hamda tomorqa va dehqon xoʻjalik-
larida yangi zaxiralarni ishga solishga 

doir chora-tadbirlar toʻgʻrisida”gi qaro-
rida katta imkoniyatlar belgilandi. Jum-
ladan, 2024-yilda eksportbop va serdaro-
mad ekinlar ekish, aholining bu sohadagi 
bilim va koʻnikmalarini oshirish uchun  
54 ta tumanda namunaviy oʻquv-tajriba 
maydonlari tashkil etilishi koʻzda tutilgan. 

Shunday namunaviy tomorqalar  Ittifoq 
mahallasida ham tashkil etildi. Davlatimiz 
rahbari ushbu xonadonlarni kirib koʻrdi.

Masalan, Risolat Gʻulomova xo-
nadonining 14 sotix tomorqasida shu payt-
gacha sabzi, sarimsoq ekilib, yerning oʻttiz 
foiz imkoniyatidan foydalanilgan.

Hokimlik va mutasaddi tashkilotlar 
koʻmagida tomorqaga olma va tok koʻchat-
lari, ularning orasiga turli koʻkatlar ekildi. 
Bunga qoʻshimcha tovuq, quyon, asalari va 
sogʻin sigir boqish yoʻlga qoʻyildi.

Bugun yurtimizda yoqilgʻisiz isiydigan 
issiqxonalar barpo qilish ommalashib 
bor yapti. Davlatimiz rahbari bu tajribani 
maʼqullab, ularni koʻpaytirish, dehqon-
larga tayyor holda qurib berish zarurligini 
aytgan edi. Risolat aya xonadoniga ham 
ikki sotixli issiqxona qurib berildi. Unga 30 
tup limon, qator oralarida esa pomidor va 
qulupnay ekildi. 

Davlatimiz rahbari shu yerda tomorqa 
egalari, mahalla faollari bilan suhbatlashdi.

— Xalqimiz oʻz hayotida sezishi uchun 
hamma ishlarni mahallada tashkil qil-
yapmiz. Endi davlat idoralarining butun 
imkoniyatlarini har bir koʻchaga, xonadon-
ga olib kiramiz. Masalan, mahallaga birik-
tirilgan bank mablagʻ berish bilan birga 
odamlarning dunyoqarashini ham oʻzgar-
tiradi. Maqsadimiz xalqning daromadini 
oshi rish, boy qilish. Albatta, oson boʻlmay-
di. Bu mashaqqatli mehnat, tinimsiz izla-
nish, yangi-yangi gʻoyalar, degani. Lekin 
bajarsa boʻladi. Mezon bitta — iqtisodiy 
kompleks xalqning dardi bilan yashaydi, 
— dedi Prezident.

Mahalla faollari aholi, umuman, say-
xunobodliklar tomorqadan bunday keng 
foydalanishga katta qiziqish bildirayot-
ganini aytdi. Mutasaddilar bu tajribani 
kengaytirishga, tomorqa egalariga koʻmak-
lashib, mahallalarni ishsizlikdan xoli qi-
lishga vaʼda berdi.

Prezident shu yerda ommaviy axborot 
vositalari vakillarining savollariga javob 
berdi. 

Shu bilan davlatimiz rahbarining 
Sirdaryo viloyatiga tashrifi yakunlandi.

Ziyodulla JONIBEKOV,
Ikrom AVVALBOYEV,

OʻzA muxbirlari

Mahalladagi ijtimoiy xodimimiz holat kelib chiqishi sabablarini, negizini oʻrganib, 

fuqaroga kompleks ijtimoiy yordam koʻrsatadi. Fuqarolarni davlatga yoki 
kimgadir qaramlik, boqimandalikka emas, 

oʻzini oʻzi taʼminlashga oʻrgatadi.

Inson qadri uchun

— Fargʻonaga borib davolanishga hojat 
qolmadi, — deydi  doʻstim  mamnun holda. — 
Soʻxda ham yangi shifoxonalar qurildi, borlari 
taʼmirlanib, shahardagidan qolishmaydigan 
qulay shart-sharoitlar yaratib berishdi. Yuqori 
malakali vrachlar ishga kelgan, aka-uka singari 
bir oila boʻlib yashayapmiz. Muolajalar qilib, 
maslahatlar berishyapti. Kunlar ilib qolsa, 
albatta, mehmonga boramiz...

Hamma tinch,  sogʻ-salomat ekanidan 
koʻng lim taskin topdi. Bir oila hayot tarzida 
yuz bergan oʻzgarishlardan sevindim. Ochigʻi, 
chegara hudud boʻlgani bois, tuman aholisi 
mustaqillikning chorak asrlik tarixida koʻplab 
muammolar bilan yuzma-yuz yashashga toʻgʻri 
keldi. Ayniqsa, malakali tibbiy xizmat ushalmas 
orzu edi. Shu bois, uzoq yoʻl, vaqt, pul sarflab, 
boshqa shaharlarga najot istab kelishardi. Bugun 
tuman tibbiyotida kechayotgan oʻzgarishlar 
tamomila oʻzgacha. 

Bu bejiz emas. Prezidentimizning 2022-
yil 25-apreldagi “Birlamchi tibbiy-sanitariya 
yordamini aholiga yaqinlashtirish va tibbiy 

xizmatlar samaradorligini oshirish boʻyicha 
qoʻshimcha chora-tadbirlar toʻgʻrisida”gi 
qarori asosida joriy etilgan yangilangan 
“Qishloq shifokori” dasturi bu borada yangi 
imkoniyat eshiklarini ochdi. Dastur doirasida 
olis va chekka hududlarda ishga qabul qilingan 
vrachlarga 30 million soʻm miqdorida bir 
martalik pul mablagʻi, uy-joy bilan taʼminlash 
tartibi joriy qilingani oʻz samarasini bermoqda.

Mamlakatimizning boshqa hududlaridan bu 
yerga kelib ishlaydigan shifokorlar maoshiga 
qoʻshimcha 2 million soʻm har oylik ustama 
belgilangan. Ular faoliyat yuritayotgan 
hududdan ipoteka krediti asosida xonadon 
sotib olishda uy-joy qiymatining 50 foizigacha 
boʻlgan qismi mahalliy byudjet mablagʻlari 
hisobidan qoplab beriladigan boʻldi. Uch yil 
ishlagan shifokorlarni klinik ordinaturaga 
imtihonsiz qabul qilish tartibi joriy etildi. 
Natijada  Soʻx tumani tibbiyotida kadrlar 
yetishmasligi bilan bogʻliq muammolar 
barham topmoqda.  Bugun hududga kelib 
faoliyat yuritayotgan shifokorlar soni qariyb 
40 nafarga yetdi.

Asli samarqandlik Fotima Xoʻjanova 
Demursad oilaviy shifokor punkti rahbari 
vazifasida ish boshlaganiga koʻp boʻlgani 
yoʻq. Lekin kasbiy malakasi, odob-axloqi bilan 
koʻpning mehrini qozondi, eʼtiboriga tushdi. 
Shifokor qiz togʻlar bagʻrida yashovchi, sodda, 
samimiy odamlar koʻnglidan joy oldi. 

— Avvaliga uy, yaqinlardan olisda, begona 
joy odamlari bilan til topishib, mavjud shart-
sharoitlarga koʻnikib keta olarmikanman, degan 
hadik bor edi, — deydi F.Xoʻjanova. — Hammasi 
boshqacha boʻlib chiqdi. Demursadliklar meni 
oʻz qizidek samimiy, ochiq chehra bilan qarshi 
oldi. Ayni kunda 2 mingdan ortiq aholiga xizmat 
koʻrsatyapmiz. Shifo istab kelgan nuroniylar va 
yaxshi kishilardan rahmatlar eshitaman. Uch yil 
avval bir martalik 30 million soʻm pul berildi. 
Oylik maoshimizga ustama toʻlan yapti. Soliq 
imtiyozlarini aytmaysizmi, bor-yoʻgʻi bir foiz. 
Shu imkoniyat va  imtiyozlar  tufayli mashinali 

Viloyat markazida “Toshshahar-
transxizmat” aksiyadorlik jamiyatining Termiz 
filiali ochilib, oxirgi bir yilda “Isuzu” rusumli 
100 dona yangi avtobus olib kelindi. Buning 
natijasida avtobuslarning qatnov intervali 20 
daqiqadan 7-10 daqiqaga tushirildi.   

Termiz shahrida bir kunda oʻrtacha 68 
ming, bir oyda 2,1 million, bir yilda esa 
24,3 million yoʻlovchi jamoat transportidan 
foydalanadi. 

— Yoʻlovchi va transport soni oshgani 
qatorida jamoat transporti xizmatidan foy-
dalanuvchilarga yaratilayotgan qulaylik lar 
ham kengayib bormoqda. 11 ta yoʻnalishdagi 
avtobuslarda avtomatlashtirilgan “ATTO” toʻlov 
tizimi joriy qilingan. Bu esa, oʻz navbatida, 
toʻlovlarni naqd va elektron shaklda, yaʼni 
kartalar orqali ham amalga oshirish imkoniyatini 
yaratmoqda, — deydi Surxondaryo viloyati 
Transport boshqarmasi bosh mutaxassisi 
Shavkat Qurbonnazarov. 

Termizlik mehnat faxriysi Shokir 
Xoʻjayev 40 yildan ortiqroq vaqt 
davomida voha markazida jamoat 
transporti sohasida ishlagan. 

boʻldik, yaqin kunlarda yangi uyga koʻchib 
oʻtamiz.

Quva tumanidan kelgan Dilshoda va 
Zuhriddin Botiraliyevlar ham aholi salomatligi 
yoʻlida xizmat qilmoqda. Zuhriddinni 
soʻxliklar qoʻli yengil shifokor, turmush 
oʻrtogʻi Dilshodaxonni esa mehribon hamshira 
sifatida juda yaxshi koʻradi. Oʻtgan qisqa vaqt 
davomida yosh shifokorlar oilasi uchun kerakli 
barcha shart-sharoitlar yaratib berildi. Nafaqat 
ish, balki mahallada boʻlayotgan toʻy-tomosha, 
yaxshi-yomon kunlarda ham oʻzaro hamjihat 
boʻlib yashab kelishyapti. Ular bu yerda chin 
koʻngildan yanada uzoq yillar mehnat qilishga 
tayyor.

— Avvallari bitta shifokor, bitta farrosh 
ishlardi. Bugun ularning safi oʻttizga yetdi, 
— deydi mehnat faxriysi Ibrohim ota 
Salayev. — Zarurat tugʻilib qolganda, yarim 
tunda ham markazdagi shifokorga borishga 
majbur boʻlganmiz. Texnika yetishmasdi. 
Adashmasam, mahallamizdagi yuzdan ortiq 
ayolni mashinamda tugʻuruqxonaga olib 

borganman, baʼzilarining yoʻlda koʻzi  yorigan. 
Bunday sharoit va imkoniyatlarni hech qachon 
koʻrmaganmiz. Uyimizga kelib, hol-ahvol 
soʻrashyapti, kerakli maslahat va yoʻl-yoʻriqlar 
koʻrsatishayotganidan juda minnatdormiz.

Joriy yildan boshlab tibbiyotning birlamchi 
boʻgʻinida juda katta oʻzgarishlar bosh-
landi. Salomatlik va fiziologik holatiga koʻra, 
aholi tegishli  guruhlarga ajratilib, tibbiy 
xatlovlar oʻtkazilmoqda. Birlamchi boʻgʻin 
toʻlaqonli va samarali ishlasa, aholining 
salomatlik koʻrsatkichi ham yaxshilanadi, 
xavfli xastaliklarga chalinish koʻrsatkichlari 
keskin kamayadi. Mazkur yoʻnalishda tibbiy 
profilaktikani rivojlantirish, bu jarayonda 
patronaj hamshiralar rolini oshirishga  jiddiy 
eʼtibor qaratilgan.

— Yetti yildan buyon patronaj hamshirasi 
boʻlib ishlayman, — deydi Odinaxon 
Ahmadxonova. — Avvallari ishimiz 
juda murakkab edi. Bemorga eʼtibordan 
koʻra qogʻozbozlik ishlari koʻp boʻlgan. 
Uni yigʻishtirib, endi oʻz ishimiz bilan 
shugʻullanyapmiz. Eʼtiborni koʻproq 
bemorlarga qaratish talab etilyapti. Chunki 
patronaj oʻz ishini toʻgʻri yoʻlga qoʻyib, mavjud 
xavfni erta aniqlab,  bartaraf etmasa, bemor 
ogʻir ahvolga tushib qolishi mumkin.

Sogʻliqni saqlash sohasini aholiga yanada 
yaqinlashtirish, malakali tibbiy xizmatning 
har bir mahalla, har bir xonadongacha kirib 
borishini taʼminlash maqsadida Milliy tibbiyot 
markazining malakali mutaxassislari mahalliy 
aholini tibbiy koʻrikdan oʻtkazdi. Tekshiruv 
davomida kasalliklar aniqlangan bemorlar 
manzilli davolanishi belgilanib, bir qanchasida 
jarrohlik amaliyotlari bajarildi.

Sirasini aytganda, aholiga malakali tibbiy 
xizmat koʻrsatish borasidagi hayotbaxsh 
islohotlarni soʻxliklar chin maʼnoda his 
etmoqda.

Rasuljon KAMOLOV,
“Yangi Oʻzbekiston” muxbiri

Otaxonning aytishicha, bundan 30 yil oldin 
Termizda atigi 1 ta yoʻnalishli avtobus 
qatnardi. Soatlab avtobus kelishini kutishgan. 
Yigirma yil ilgari esa 4 ta, bugun esa 11 
yoʻnalishda jamoat transporti qatnovi mavjud.  

Nafaqat viloyat markazida, balki uni 
tumanlar markazlari bilan bogʻlaydigan 
yoʻnalishlarda ham zamonaviy avtobuslar 
qatnovi yoʻlga qoʻyilgan. 

Davlatimiz rahbari oʻtgan yili Surxon 
vohasiga qilgan tashrifi chogʻida Termiz 
— Qarshi — Samarqand yoʻnalishida 
yangi qatnovlar ochish va unda mahalliy 

yoʻlovchilar, jumladan, sayyohlar uchun 
qulayliklar yaratish boʻyicha aniq vazifalarni 
belgilab bergan edi. Bugun bu yangi 
yoʻnalishda ham avtobuslar qatnamoqda. 

Viloyatga 2023-yilda 600 mingga yaqin 
xorijlik sayyoh kelgan. Turizm xizmatlari 
eksporti esa sezilarli oshib, 22 mil lion AQSH 
dollaridan ortiqroqni tashkil etgan. Endi 
sayyohlar oqimini 3 barobar oshirish reja 
qilinmoqda. 

Jamoat transportining samarali faoliyati 
yoʻl infratuzilmasi bilan bogʻliq. Soʻnggi bir 
yilda viloyatda 484 kilometr avtomobil yoʻli 
asfalt qilingan, 14 ta koʻprik taʼmirlangan. Bu 
esa 2022-yilda ushbu yoʻnalishda bajarilgan 
ishlarga nisbatan 3 barobar koʻpdir. 

Joriy yilda esa viloyatda ijtimoiy soha va 
infratuzilmani yaxshilash uchun qariyb 200 
million dollar ajratilgan. “Oʻrta shaharlarni 
kompleks rivojlantirish” loyihasi doirasida 
Jarqoʻrgʻon, Qumqoʻrgʻon, Shoʻrchi, Denov, 
Sariosiyo, Uzun, Boysun tumanlarida 320 
kilometr yoʻl taʼmirlanadi, 45 kilometr 
piyodalar yoʻlagi quriladi, 1,4 mingta 
koʻchaga yoritish tizimlari oʻrnatiladi.

Tuman markazlaridan qishloq aholi 
punktlarigacha sement-beton qoplamali yoʻllar 
qurish, tumanlarni ham jamoat transporti bilan 
qamrab olish, yangi avtobuslar sonini oshirish 
borasida ishlar olib borilmoqda.

Erkin Sohibov Denov tumani purviqor 
Xoʻjabarkoʻh togʻlari etaklarida joylashgan 

Oʻshor qishlogʻida yashaydi. Yangi loyihalar 
eng chekka mahallalargacha yetib kela-
yotganini u har  qadamda sezadi. Birgina 
misol. Bundan 8 yil muqaddam ham 
mahallada na qishloq oilaviy poliklinikasi, 
na biror maktabgacha taʼlim tashkiloti, na 
biror sport inshooti boʻlib, oʻtgan asrning 

60-yillarida qurilgan bittagina maktab bor edi. 
Bu qishloqdan tuman markazigacha masofa 
45 kilometrni tashkil etadi. Yoʻllar taʼmirtalab, 
bir ahvolda edi. Bugungi kunda qishloq obod 
maskanlardan biriga aylangan. Tekis va ravon 
asfalt yoʻl qilingan. Ikkita zamonaviy maktab 
bor. 

Gapning indallosi, Erkin Sohibov qish-
loqda uchinchi maktabni qurish tashabbusi 
bilan chiqdi. Sababi, aholi soni ortishi bilan 
mahalla yanada kengaygan.

— Erkinboy, 5-6 yilda shuncha katta 
oʻzgarish. Oʻzingiz bilasiz, qishloqda bitta 
maktab yoʻqligidan otangiz ot-ulovda 15 
chaqirim yoʻl bosib, qoʻshni qishloqda 
oʻqigan. Hozir bir emas, ikki maktab bor. 
Nima qilasiz ishni koʻpaytirib? —  dedi baʼzi 
kishilar.  

— Gapingiz toʻgʻri, shukr qilishda hikmat 
koʻp, — dedi u. 

U tuman markaziga keldi. Mutasaddilarga 
uchrashdi. Ishchi guruh kelib oʻrgandi. Maʼlum 
boʻldiki, uning uyidan eng yaqin maktabgacha 
masofa uzoq, biroq yangi muassasa qurib, 
foydalanishga topshirish uchun talabga koʻra, 
maktabga qamrab olinuvchi oʻquvchilar soni 
yetishmaydi. 

Erkin radioni balandlatib  qoʻyib, 
tomorqasidagi ishga mashgʻul boʻldi. 
 Xushovoz boshlovchi davlatimiz rahbarining 
“Oʻzbekiston — 2030” strategiyasini 
“Yoshlar va biznesni qoʻllab-quvvatlash 
yili”da amalga oshirishga oid davlat dasturi 
toʻgʻrisida”gi farmonini oʻqib qoldi: “2024-
yil 1-sentabrdan boshlab Qashqadaryo va 
Surxondaryo viloyatlarida tajriba-sinov 
tariqasida umumiy oʻrta taʼlim maktablariga 
olis hududlardan qatnaydigan oʻquvchilar 
uchun autsorsing asosida bepul avtobuslar 
qatnovi yoʻlga qoʻyiladi. Mazkur bandning 
toʻliq, sifatli va soʻzsiz bajarilishi uchun 
masʼul etib viloyati hokimligi belgilanadi”. 

Erkin Sohibov xursandchiligini el bilan 
boʻlishgisi keldi. Toʻnini yelkasiga  ilib, 
guzar tomon ena boshladi. Bu  yurtda har 
bir insonning qadri borligini, murojaat va 
muammolarga quloq tutadigan tizim, albatta, 
mavjudligini aytadi. Uning gapi yuqoriga 
yetib borgani bilan maqtanadi. Endi uning 
qishlogʻiga ham jamoat transporti keladi. 
Farzandlari zamonaviy avtobuslarda maktabga 
qatnaydi. 

Sarvar TOʻRAYEV,
“Yangi Oʻzbekiston” muxbiri

ENG ChEKKA QIShLOQ BOLALARI 
maktabga zamonaviy avtobusda qatnaydi

Nafaqat poytaxtda, balki viloyat markazlarida ham aholi, shuningdek, 
transport soni ortishi yoʻllarda muayyan murakkabliklar keltirib 
chiqarmoqda. Shu bois, hayotning  oʻzi mazkur yoʻnalishda xizmat 
sifatini oshirish, uni bugungi kunga va sharoitga moslashtirishni 
taqozo etadi. Surxondaryo viloyatida ham aholiga transport 
xizmati koʻrsatishni yaxshilash, jamoat transporti yoʻnalishlari 
tarmogʻini kengaytirish va harakat tarkibini zamonaviy avtobuslar 
bilan yangilash boʻyicha keng koʻlamli ishlar amalga oshirilyapti. 
Birgina Termiz shahrining oʻzida jamoat transportini rivojlantirish 
maqsadida mavjud 11 ta yoʻnalishda 140 dan ortiq avtobus qatnovi 
yoʻlga qoʻyilgan. 

Ijtimoiy himoya

87 yoshli yolgʻiz keksa Antonina 
Kuychiyeva Zarbdor tumanining Shodlik 
mahallasida yashaydi. Oʻzbekistonda 
qarindoshlari yoʻq. Zarbdor tumani “Inson” 
ijtimoiy xizmatlar markazi tomonidan 
Antonina Kuychiyevaga uy-roʻzgʻor 
yumushlariga koʻmak lashish uchun ijtimoiy 
yordamchi biriktirildi. Antonina momo 
koʻrsatilayotgan xizmatlardan mamnun.

— Taqdir taqozosi bilan ancha yillardan 
buyon yolgʻizman. Ammo Oʻzbekis tonda 
yashayotganimdan xursandman, — deydi 
Antonina Kuychiyeva. — Zero, davlatimiz 
qaramogʻidaman. Mahalla-koʻy, qoʻni-
qoʻshnilar sira yolgʻizlatib qoʻymaydi. 
Oʻzbeklar mehribon va bagʻrikeng xalq. 
Doimo holimdan xabar olib turadi. Agar 
boshqa yurtda yashaganimda, bilmadim, 
holim nima kechardi. Yaqinda oqsoqolimiz 
mahallamizda yangi tashkil etilgan ijtimoiy 
xizmatlar xodimi bilan uyimizga keldi. 
Yashash tarzim, sogʻligʻim, holatimni 
oʻrgandi. Menga har kuni uch soatdan ijtimoiy 
xizmat koʻrsatiladigan boʻldi. Shuningdek, 
sanatoriyda sogʻligʻimni tiklashim uchun 
onlayn navbatga qoʻydi. Nasib qilsa, yaqin 
kunlarda “Jizzax” sanatoriysida bepul 
davolanaman. Oʻzbek tilini yaxshi bilaman, 
yurtimizdagi oʻzgarishlarni televizorda 
kuzatib boraman. Eng muhimi, yurtimiz 
tinch, osoyishta. Oʻzaro doʻstlik, hamjihatlik 
mustahkam. Millatim ukrain. Qoʻshnilarim 
hammasi oʻzbeklar. Ularning biror marta 
ham menga nisbatan boshqacha nazar bilan 
qaraganini koʻrmaganman. Aksincha, boya 
aytganimdek, ular juda mehribon. 

Mamlakatimizda ijtimoiy  himoyaga muhtoj 
keksalar, nogironligi boʻlgan shaxs, beva-
bechora, qarovchisi yoʻq, ota-onasidan erta 
mahrum boʻlgan yoki ularning qaramogʻidan 
chetda qolganlar holidan xabardor boʻlish, 
ogʻirini yengil qilish, ularga ijtimoiy koʻmak 

koʻrsatish kabi insoniy fazilatlar azaldan 
qadrlangan.

— Keyingi yillarda bu qadriyat yangicha 
mazmun kasb etyapti, — deydi Ijtimoiy 
himoya milliy agentligi Jizzax viloyati bosh-
qarmasi boshligʻi Nargiza Mavlonova. 
— Zero, mazkur sohada davlat siyosatini 
amalga oshirishga masʼul tashkilot — Ijti-
moiy himoya milliy agentligi Prezident 
huzurida tashkil etilgani ham bejiz emas. 
Bu ham mamlakatimizda inson qadri 
ulugʻlanayotganining dalilidir.

Prezidentimizning 2023-yil 28-sentabrdagi 
“Aholiga ijtimoiy xizmatlar va yordamlar 
koʻrsatish tizimini yanada takomillashtirish 
chora-tadbirlari toʻgʻrisida”gi qaroriga asosan, 
dastlab Jizzax viloyatida ijtimoiy himoyani 
mahalla darajasida tashkil etish, ijtimoiy 
xizmat va yordamlarni kompleks yondashuv 
asosida koʻrsatish, aholi ogʻir ijtimoiy 
ahvolga tushib qolishining oldini olish, 
shuning dek, ijtimoiy himoya manzilliligi va 
samaradorligini oshirish hamda aholining 
koʻmakka muhtoj qatlami ijtimoiylashuvini 
taʼminlash maqsadida Baxmal va Gʻallaorol 
tumanlaridagi 48 mahallada eksperiment 
tariqasida Oʻzbekiston Respublikasi 
Prezidenti huzuridagi Ijtimoiy himoya 
milliy agentligining “Inson” ijtimoiy xizmatlar 
markazlari tashkil etildi. Yangi yildan 
boshlab esa viloyatdagi barcha tumanlarda 
“Inson” ijtimoiy xizmatlar markazi faoliyati 
yoʻlga qoʻyildi. Har bir mahallaga ijtimoiy 
xodim biriktirilmoqda. Endi aholini ijtimoiy 
muhofaza qilish bilan bogʻliq barcha 
masalalar ular orqali hal qilinadi. Bundan 
tashqari, ijtimoiy xodim aholiga davlat 
tomonidan kafolatlangan ijtimoiy xizmat va 
yordamlar toʻgʻrisida, shuning dek, aholining 
mazkur xizmatlarni olishga boʻlgan huquqlari 
boʻyicha tushuntirish beradi. Ayni paytda 
“Inson” ijtimoiy xizmatlar markazi va ijtimoiy 

xodim  tomonidan aholiga bir necha turdagi 
xizmat va yordamlar koʻrsatilmoqda.

— Gʻallaorol tumanidagi 35 ta mahalla 
fuqarolar yigʻinidagi 26 mahallada ijtimoiy 
xodimlar oʻz faoliyatini olib bormoqda, 
— deydi tuman “Inson” ijtimoiy xizmatlar 
markazi bosh mutaxassisi Baxtiyor Esonov. 
—  Ilgari biror fuqaro kam taʼminlangani 
uchun bolalar nafaqasi yoki moddiy yordam 
soʻrab kelsa, mahalla raisi yoki xotin-qizlar 
faoli shugʻullangan. Ammo ular oʻsha kam 
taʼminlangan oilalar uchun bolalar nafaqasi 
yoki moddiy yordam olish sababini, 
negizini oʻrganmagan. Mahalladagi 
ijtimoiy xodimimiz holat kelib chiqishi 
sabablarini, negizini oʻrganib, fuqaroga 
kompleks ijtimoiy yordam koʻrsatadi. 
Fuqarolarni davlatga yoki kimgadir 
qaramlik, boqimandalikka emas, oʻzini oʻzi 
taʼminlashga oʻrgatadi. 

Zomin tumani Neboʻsa qishlogʻida 
yashovchi 30 yoshli Sanjar Qurbonov 
nogironlik aravachasi olganiga uch yil 
boʻlgan. Ammo bir yildan buyon aravachasi 
singani bois, hovlida sayr qilish imkonsiz 
edi. Yangi arava olishga oilaning moddiy 
imkoniyati yetmagan. Yangi arava soʻrab 
qilingan murojaatga esa masʼullar hali navbati 
kelmadi, deb javob bergan. 

— Havo isisa, aravani ustaga olib 
borib tuzatmoqchi edim. Bir kun uyimizga 
mahallamizga yangi tayinlangan ijtimoiy xodim 
keldi, — deydi Sanjarning onasi Bogʻdagul opa. 
— Sharoitimizni oʻrgandi, muammolarimizni 
soʻradi. Birinchi nav batda, Sanjarga arava 
soʻradim. Oʻgʻlimning bir tomoni ishlamaydi. 
Qarangki, uch kun oʻtmasdan, oʻgʻlimga yangi 
arava olib keldi. Oilamizga moddiy yordam 
bermoqchi boʻldi. Bundan tashqari, sanatoriyda 
bepul davolanish uchun onlayn roʻyxatga qoʻydi. 
Hammamiz xursand boʻldik. Oʻgʻlimning 
quvonchini koʻrsangiz. Hozir bemalol oʻzi toza 
havoda sayr qiladi. 

Sohani raqamlashtirish hisobiga oʻr-
nidan turolmaydigan, oʻzgalar koʻma-
giga muhtojlarga yordam koʻrsatish yoʻlga 

q o ʻ y i l  g a n i 
tizimda shaffoflikni 
 taʼminlayapti. Ijtimoiy himoya  
milliy agentligi tomonidan keksalar va 
nogironligi boʻlgan shaxs larni sanatoriylarga 
yoʻllanma uchun navbatga olishning yangi 
“IHMA Sanatoriya” moduli ishga tushirildi.  
Yangi modul yoshi ulugʻ yurtdoshlarimizning 
uzoq vaqt navbat kutib, qancha 
ovoragarchiliklardan soʻng sanatoriyga 
borishiga chek qoʻydi. Endilikda shaffof 
va adolatli tizim orqali onlayn ravishda 
roʻyxatdan oʻtish mumkin. 

— Dam olish maskanlariga yoʻllanma 
berish onlayn tizimga oʻtkazilgani yaxshi 
boʻldi, — deydi “Jizzax” sanatoriysida 
sogʻligʻini tiklayotgan gʻallaorollik  Tolibjon 
Qoʻychiyev. — Qishlogʻimiz viloyat 
markazidan 100 kilometr uzoqda joylashgan. 
Avvallari yoʻllanma olish uchun tuman va 
viloyat markaziga qatnab ovorayu sarson 
boʻlardik. Tanish-bilishchilik oqibatida uzoq 
yillar yoʻllanma ololmaganimiz ham rost. 
Endi yoʻllanma olish uchun inson omili 
aralashmasligi, shaffofligi, tanish-bilishchilikka 
barham berilganidan xursand boʻldim.  

Darhaqiqat, yangi tizim ijtimoiy 
himoyaga muhtoj aholini davlat tomonidan 
qoʻllab-quvvatlash, ularga ijtimoiy yordam 
koʻrsatishning samarali usuliga aylanmoqda.  
Bu esa yangi Oʻzbekistonda inson shaʼni, 
qadr-qimmatini ulugʻlash ustuvor vazifa etib 
belgilanganining yana bir isbotidir.

Farhod NEʼMATOV,
“Yangi Oʻzbekiston” muxbiri

BOQIMANDALIKNI EMAS,
YASHASHNI O‘RGATADI

Inson hamisha mehrga tashna. Ayniqsa, oʻzgalar parvarishiga 
muhtoj nogiron va yolgʻiz keksalar birgina shirin soʻzning gadosi. 
Bir ogʻiz iliq gap ularning ruhini koʻtaradi, koʻnglini togʻ qiladi. 

“QOG‘OZBOZLIKNI 
YIG‘ISHTIRIB, E’TIBORNI 
ISHGA QARATYAPMIZ”

Hududlar
hayoti

Purviqor  togʻlar  bagʻrida joylashgan Soʻx tumanida qadrdonlarim 
yashaydi.  Sodda, samimiy, ochiqqoʻl, mehmonshinavanda kishilar. 
Bordi-keldimiz bor.  Boboravshanning onasi bir oz xasta. Fargʻona 
shahridagi tibbiyot muassasalariga tez-tez kelib, davolanib 
qaytardi. Keyingi paytlarda kamnamo boʻlib qolishdi.  Hol-ahvol 
soʻrash ilinjida qoʻngʻiroq qildim. 

YANGI O‘ZBEKISTON
Baʼzan oʻnlab sotix yeri boʻlsa-da, unga faqat beda yoki makkajoʻxori ekib qoʻyayotganlar, 

ikkinchi, uchinchi ekin haqida-ku, oʻylab ham koʻrmayotganlar oramizda yoʻq emas. 
Sayxunobod tajribasi, namunasi shundaylar uchun, ayniqsa, muhim. Bu goʻyo “Buyogʻi bahor, 

tabiat uygʻondi, sen ham uygʻon, mehnat qil va shunga yarasha yasha”, 
degandek chaqiruv boʻldi. 

Dilshod ULUGʻMURODOV,
“Yangi Oʻzbekiston” muxbiri

“

”

Hovli 
14 sotix, tomorqa 

sifatida foydalaniladigan 
maydoni 8 sotix. Bu yerda 100 
tupgacha daraxt bor. Oltmish 

tupi tok. Ular o‘rtacha 20 kilodan 
uzum bersa, 600 kilo uzum 

olinadi. Tomorqaning 
barakasi ham 

shunda.

Chindan ham bu yil suv moʻl boʻladigan.  Yer 
bilan tillashgan va osmon inʼomiga  suyangan 
dehqon uchun esa bu juda muhim. 

Bahorning ana shunday seryogʻin va 
barakali kunlarini Sayxunobod eli yanada 
boshqacha qarshi oldi. Gap shundaki, ayni 
bahor, ekin-tikin, dehqonchilik ishlariga 
kirishiladigan pallada davlat rahbarining 
tuman ahli bilan uchrashuv oʻtkazib, dildan 
suhbatlashgani, tomorqadan foydalanish va 
uy xoʻjaliklari imkoniyatini shaxsan koʻzdan 
kechirgani, uy egalari hayoti bilan yaqindan 
tanishgani chinakam tarixiy voqeaga aylandi. 
Voqeaki, odamlarga yanada kuch-gʻayrat 
bagʻishlaydigan, ular duch kelayotgan 
masalalarga yechim topiladigan, yangi 
marralarga ruhlantiradigan darajada kechdi.

Nega aynan 
Sayxunobod?

Oʻzbekiston aholisining deyarli yarmi qish-
loqda yashaydi. Yurtimiz hududi tabiatiga, 
geografik joylashuviga, tuproq tarkibi, yer 
tuzilishiga koʻra turlicha, aytish mumkinki, 
rang-barang. Purviqor togʻlar-u bepoyon 
pasttekisliklar  ham, choʻlu dashtlar, hatto 
sahrolar ham bor. Ularning bari goʻzal, bizga 
Vatan boʻlgani bilan qadrli va muqaddas. 

Sayxunobod tumanidagi asosiy maydonlarga 
keyingi yuz yildagina ekin ekila boshlagan. 

Mehnatkash, zaminni qadrlaguvchi el 
qanday davr, shart-sharoit boʻlishiga qaramay, 
shu yerga mehr qoʻyadi. Uni jaziramasi-yu 
qahratoni, zax yerlariyu shoʻr suvlari bilan birga 
yaxshi koʻraveradi. Bunday noqulayliklar bilan 
kurashib, “tillashib”, yerni unumdor tuproqqa 
aylantirish insonning oʻz qoʻlida. Yaʼni bu yerda 
Mirzachoʻl oʻzlashtirilishi munosabati bilan 
yurtimizning turli hududlaridan koʻchib kelgan 
odamlar bir paytlar koʻp qismi choʻlu dashtdan 
iborat hududni obod makonga aylantirdi. 

Taraqqiyot mezonlari

Lekin hali qilinishi kerak boʻlgan ishlar ham 
talaygina. Odamlarni ishli va daromadli qilish 
zarur. Bu hamon ustuvor masalalardan biri 
sifatida turibdi.   

Davlatimiz rahbari tashrif asnosida oʻt-
kazilgan videoselektor yigʻilishida nega 
aynan shu tumanga kelganini aytib, hududni 
rivojlantirish, aholi bandligini taʼminlash 
masalalariga alohida toʻxtalib oʻtdi. Say-
xunobod aholisi yaxshi yashashga, daromadli 
boʻlishga, bolalarini oʻqitishga intilayotgani, 
lekin tumandagi ogʻir iqtisodiy ahvol bunga 
toʻsqinlik qilayotgani qayd etildi.

Tadbirkorlik, bandlik, kambagʻallikdan 
chiqarishga katta-katta mablagʻlar ajratil yapti, 
lekin ular 19 ta mahallada yashovchi  83 ming 
aholiga qanchalik yetib boryapti?

“Misol uchun, tumanda 2 ming 400 ishsiz 
bor, kambagʻallik darajasi 14 foiz, mahalliy 
byudjet tushumi 27 milliard soʻm, xarajati 
67 milliard soʻm. Bir soʻz bilan aytganda, 
Sayxunobodda tadbirkorlik oʻsmayapti, 
Yangi Oʻzbekiston nafasi sezilmayapti”, dedi 
davlatimiz rahbari yigʻilishda.

Tumanning eng katta zaxirasi ham, 
imkoniyati ham — yer. Masalan, Sayxunobod 
aholi tomorqasi 20 sotixdan ortiq boʻlgan 
26 ta tumandan biri. Lekin buning atigi 10 
foizi ishlatilayotgani, asosiy ekin — beda 
bilan makka boʻlib qolayotgani qayd etildi. 
Bulardan koʻrinadiki, Sayxunobodda yerdan 
foydalanishga eʼtiborni yanada oshirish kerak. 
Samarali, odamlarga, jamiyatga, iqtisodiyotga, 
davlatga naf beradigan tashab buslar zarur. 

Tuman tajribasi butun 
respublikaga namuna boʻladi

Aslida, xalqimiz usta dehqon. Ozgina eʼti-
bor va ragʻbatdan bir parcha yerni gullatib, 
oilasiyu mahallasiga foyda keltirayotgan, to-
morqani ishlatish boʻyicha boshqalarga oʻr-
nak boʻlayotgan odamlar koʻp oramizda. 
Tomorqa nafaqat ekin ekiladigan yer, 
balki kichik tadbirkorlikni yuzaga 
chiqaruvchi maydon, turmush 
farovonligini taʼminlovchi, oila 
va iqtisodiyotga naf keltiruv-
chi butun tizimga aylanishi 
kerak. 

Tomorqani “tom or-
qasi”, yaʼni “uy orqasi” 
deb tushunish mumkin-
mi? Bir qarashda soʻz 
nuqtayi nazaridan shun-
daydir. Lekin bugun to-
morqani bunday tushun-
ish notoʻgʻri. Aksincha, 
ushbu bir parcha yerga 
oilani boquvchi, hayot 
toʻkisligini taʼminlovchi 
manba sifatida qarash kerak. 
Uning bir qarichini ham boʻsh 
qoldirmaslik, unumli foydala-
nish davlat siyosatiga aylanayot-
ganining boi si ham shunda.

Taʼbir joiz boʻlsa, tumanning 
Ittifoq mahallasi bu borada boshqalarga 
oʻrnak boʻlishi kerak.  Ushbu hududda 
qoʻllanilayotgan tajribadan koʻzlangan maqsad 
ham shu — tomorqachilikni, tadbirkorlikni 
faollashtirib, kambagʻallikni kamaytirish 
boʻyicha namunali qilish. 

Aytish kerakki,  mahallada bu borada 
anchagina ishlar qilinmoqda.  Bir nechta 
xonadon uy mehnatining dehqonchilik, 
chor vachilik, koʻchatchilik, baliqchilik 
kabi turlari boʻyicha tajriba uchastkalariga 
aylantirilgan.

Shulardan biri — Risolat Gʻulomova 
xonadoniga kirmasingizdan avval sezasiz: 

YANGI O‘ZBEKISTON NAFASI 
hAYOTIMIZDA O‘Z AKSINI TOPIShI KERAK

Prezidentimizning Sirdaryoga tashrifi odamlarni 
ulkan marra va maqsadlarga ilhomlantirdi

Hovli 14 sotix, tomorqa sifatida foy-
dalaniladigan maydoni 8 sotix. Bu yerda 100 
tupgacha daraxt bor. Oltmish tupi tok. Ular 
oʻrtacha 20 kilodan uzum bersa, 600 kilo 
uzum olinadi. Tomorqaning barakasi ham 
shunda. Tuman “Tomorqa xizmati” MCHJ biz 
bilan mahsulot sotib olish boʻyicha kelishuv 
ham qildi. Tomorqaga ishlov berish uchun 
motokultivator va mevalarni quritish uskunasi 
ham berildi. 

Daraxt va toklar orasiga sabzi, bulgʻor 
qalampiri, sarimsoqpiyoz ekkanmiz. Tajriba 
maydoni sifatida qurib berilgan ikki sotixlik 
issiqxonamizda limon, uzum bor. Limon 
ham, boshqa koʻkat va daraxt koʻchatlari ham 
koʻpaytiriladi. Ochigʻi, oldin tomorqamizning 
30 foizidan foydalanganmiz. Mutaxassislar 
keldi. Birgalikda issiqxona qildik, asalari 
ini qoʻydik, intensiv tok, olma koʻchatlari 
qadadik. Ularni parvarishlash sirlarini ham 
oʻrgatishyapti. Aytishlaricha, tomorqamiz 
imkoniyatini ikki-uch barobar oshirish mumkin 
ekan. Koʻzimiz bilan koʻrmaguncha, ishga 
kirishmaguncha bunga ishonmay turgandik. 

Aslida, tomorqa — yashirin xazina. Bunday 
tashabbus va gʻoyalar, saʼy-harakatlar, qoʻllab-
quvvatlovlar ana shu yashirin xazinani yuzaga 
chiqarishga xizmat qilishi bilan alohida ajralib 
turadi. 

— Mamlakatimizda har bir inson baxt li va 
farovon hayot kechirishi kerak, degan gʻoya 
asosida olib borilayotgan islohotlar mana 
shu tomorqachilik madaniyatida ham yaqqol 

koʻzga tashlanadi, — deydi  Oʻzbekiston 
fermer, dehqon xoʻjaliklari va tomorqa yer 
 egalari kengashi raisi Aktam Haitov. — 
Aytaylik, 10 sotix tomorqasi bor xonadonning 
daromadi 100 millionga yetkazilsa, bundan 
30-40 million xarajatni olib tashlasak, 60 
million oʻziga sof foyda qoladi. Shuningdek, 
oilada bir kishi doimiy band boʻladi. 
Qolaversa, tomorqada yetishtirilgan mahsulot 
qayta ishlash, eksport, soliq tushumi, 
degani. Shunday qilib, qoʻshilgan qiymatli 
uzviy zanjir vujudga keladi. Shuning uchun 
tomorqachilik bugungi kunda mamlakatimiz 

iqtisodiy siyosatining asosiy oʻrinlaridan 
joy olgan. 

Aytish kerakki, bugungi kunda 
yurtimizdagi 40 ga yaqin tuman 

aholisining tomorqa maydonlari 
katta. Shulardan biri — Sayx-

unobod. Vaholanki, ayrim 
hududlarda, xususan, vodiy 
viloyatlarida 5 sotix to-
morqadan olinayotgan 
daromad Sayxunobod-
dagi 10-14 sotixlik to-
morqadan ziyod. Shuning 
uchun tomorqachilikda 
nisbatan rivojlanish past 
tumanlarda modellar ish-
lab chiqilyapti. 

Nima uchun hozir? 
Chunki bugun bunday 

choralarning ayni vaqti. 
Jumladan, davlatimiz rah-

bari tashabbusi bilan “mahalla 
yettiligi” yaratildi. Mahallabay 

ishlash va tadbirkorlikni rivojlan-
tirish agentligi,  Oʻzbekiston mahal-

lalari uyushmasi, hokim yordamchilari 
instituti, tomorqachilarni qoʻllab-quv-

vatlashning moliyalash tizimlari yaratildi. 
Huquqiy asoslar mustahkamlandi. Imtiyoz va 
yengilliklar vujudga keldi. Tomorqachilikka 
sarmoyalar kiritilmoqda. Misol uchun, besh yil 
oldin kengashimiz huzurida tuzilgan jamgʻar-
ma tomonidan tomorqachilik uchun 2 trillion 
100 milliard soʻm atrofida mab lagʻ ajratildi. 
70 mingta texnika tomorqa xoʻjaligiga kiritil-
di. Ilgari bunday tuzilma va tartiblar yoʻq edi. 
Tomorqachilarga mahsulotni yetishtirishdan 
tortib, bozorga olib chiqishgacha boʻlgan bar-
cha jarayonga koʻmaklashuvchi hamkorlar, tuz-
ilmalar yaratilyapti.  

Sayxunobod tomorqachilik rivoji boʻyi cha 
oʻrtachadan past tumanlar qatoriga kiradi. Mana 
shu tumanni koʻtarish orqali qolgan tumanlarda 
ham ushbu tajribani ommalashtirish, bu orqali 
odamlarni harakatga keltirish koʻzlanyapti. 
Qisqasi, imkoniyat, sharoit yaratilyapti. Faqat 
ularni kengaytirish va ishga solish kerak. 

Bozor bilan ishlash bugungi kun talabi. 
Tajriba tomorqa daromadini oʻziga ishlatib, uni 
koʻpaytirishni nazarda tutadi. Chunki tomorqa 
oʻzidan ortganini bozorga sotadigan tizim. 

Odamlarda shunday tushuncha bor: biror-
bir yumushni oʻzi, qoʻni-qoʻshnisi yoki  
tanishi qilib koʻrmaguncha kutadi, ikkilanib 
turadi. Tomorqachilikda ham shunday. Mana 
shunday tushunchani yoʻqotish, odamlarda 
yerga boʻlgan munosabatni butunlay 
oʻzgartirish, ularning doimiy daromad 
manbaiga ega boʻlishi uchun bunday 
tajribalar muhim.  

Sayxunobodda ilk bor yangi tajriba qilinib, 
19 ta mahallaning har biriga 1 tadan minitraktor, 
4 tadan motokultivator olib berilishi, 

oilada yerga, tomorqaga mehr oʻzgacha. 
Yoʻl chetida turli gullar, daraxtlar ekilgan. 
Darvozagacha ikki yon ishkom. Hademay 
u nafaqat hosili, balki soyasi bilan ham 
odamlarga huzur beradigan joyga aylanadi. 

— Bular koʻp yillik toklar, — deydi uy 
sohibasi Risolat opa. — Uning hosili ham 
deyarli qoʻni-qoʻshniyu qarindosh-urugʻga 
tekin tarqatiladi. Asosiy daromadimiz 
 ichkaridagi tomorqadan.  

Hayitali Ahmedov undaylardan emas. 86 yoshli 
otaxon kuchi yetsa  oʻzi,  yetmasa farzandlari, 
nevaralari yordamida tomorqadan imkon qadar 
foydalanib keladi. 

Unga tomorqasini rivojlantirish taklifi 
berilganda bajonidil qabul qildi. 

— Oʻzi dehqonchilikda, mehnatda 
suyagim qotgan. Ellik yildan buyon shu 
tomorqamda zarur mahsulotlar yetishtirib 
kelaman. Lekin ularga bir shart, yaʼni 
yengilroq taklif berishlarini soʻradim va meni 
qoʻllab-quvvatlab, bogʻ tashkil qilib berishdi. 
Harqalay, bogʻning mehnati yengilroq, — 
deydi otaxon biz bilan suhbatda. — Natijada 
hovlimda intensiv bogʻ namunasi yaratildi. 

Akademik M.Mirzayev nomidagi 
bogʻdorchilik, uzumchilik va vinochilik 
ilmiy-tadqiqot instituti direktori Alijon 
Esonqulovning aytishicha, ushbu xonadonga 
ilm asosida 50 tup olma koʻchati ekilgan. U 
toʻrtinchi yildan  toʻliq hosilga kiradi. Har 
bir tupidan 30-40 kilogacha hosil olinadi. 
Bu olmaning vatani Avstraliya. Lekin 
mahalliy navlarga payvand qilingan hamda 
ular Sirdaryoning tuproq-iqlim sharoitiga 
moslashtirilgan. Agar hududda oʻq ildizli 
navlar qadalsa, yaxshi rivojlanmaydi. Chunki 
yer osti sizot suvlari juda yaqin. Ushbu nav 
ildizlari esa yonga oʻsadi, shuning uchun 
kutilgan hosilni olish mumkin. 

Daraxtlar orasida turli koʻkatlar ham 
parvarishlanmoqda. Issiqxonada pomidor 
ekilgan. May oyidan ilk hosillarni terish 
mumkin. 

Tomorqada 15 ming tup terak koʻchati 
qadalgan. Ular kuzga borib, deyarli sotishga 
tayyor boʻladi. Umuman, ushbu xonadon 
koʻchatchilikka ixtisoslashtirilib, daromadi 
koʻpaytirilyapti.    

Otaxon chin maʼnoda boy. 10 farzand, 45 
nevara, 36 chevaraning sevimli otasi, bobosi. 
Shu bilan birga, yurtni qadrlaydigan, yuksakka 
koʻtaradigan inson. Buni hovlisiga kiraverishda 
ilib qoʻyilgan bayrogʻimiz misolida ham 
anglash mumkin. 

Ittifoqdagi mazkur tajriba esa mahalla ahliga 
qulaylik yaratish barobarida munosib turmush 
kechirish uchun katta imkoniyat yaratib beradi.  

— Oilalar daromadi ortishida chorvaning 
ham alohida oʻrni bor, — deydi  Veterinariya va 
chorvachilikni rivojlantirish davlat qoʻmitasi 

raisi  Bahrom Norqobilov. — Shu bois, 
mahalladagi ikki xonadonga ushbu yoʻnalishda 
ishlashi uchun sharoit yaratildi. “Har bir oila 
— tadbirkor” dasturi doirasida  ularga chorva 
va parranda keltirib berildi. Bundan bir oyda 
oladigan daromadi oʻrtacha 4 million soʻmni 
tashkil etadi.  

Shuningdek, mahallaga sutni qabul qilish 
shoxobchasi ham qurib berildi. U yon-at-
rofdagi 4-5 mahalladan mahsulot qabul qilib 
oladi va qayta ishlash korxonasiga yetkazib 
beradi.

Bundan odamlar xursand. Tashabbusni 
mahalla ahli qoʻllab-quvvatlamoqda. Bir kunda 
oʻntacha odam “Biz ham shu ishni qilaylik”, 
degan maʼnoda takliflarini berib ketdi. 

Umuman, Sayxunobodda yoʻlga 
qoʻyilayotgan tajriba har bir mahalla, 
har bir koʻcha, har bir xonadonni qamrab 
olishga qaratilgan. Sayxunobod misolida 
oilalarni daromadli qilish, investitsiya jalb 
etish boʻyicha yangi tizim respublikaning 
barcha mahallasida yoʻlga qoʻyiladi. Bundan 
koʻzlangan maqsad tomorqadan unumli 
foydalanib, xonadonlarda ishlab chiqarish 
va xizmatlarni koʻpaytirish orqali odamlarni 
daromad topishga oʻrgatishdir. 

Maqolani bahor tavsifi bilan boshlagan 
edik. Xulosani unga bogʻlaymiz. Zero, 
mavzu, koʻtarilgan masala shunga mos. 
Bahor — uygʻonish fasli. Dalalarda ekish 
ishlariga kirishiladigan davr. Shunday ekan, 
tomorqangizga bu yil nima ekib, nima 
parvarishlaysiz, tezroq ishga kirishing.   Chunki 
bugun bergan mehr va ishlovingiz ertaga 
oʻzingizga rizq boʻlib qaytadi.

minitraktorlar mahalla hisobi (balansi)da turishi 
va aholi  tomorqasidagi agrotexnik tadbirlarni 
bajarishga xizmat qilishi belgilandi. U orqali 
yordamga muhtoj oilalar tomorqasidagi ishlar 
tekin bajarib beriladi.

Ushbu traktorlarning lizing mablagʻi 7 
yil davomida toʻlanadi. Lizingning dastlabki 
toʻlovlari viloyat mahalliy byudjetining orttirib 
bajarilgan mablagʻlari hisobidan qoplanadi. 

Aholi tomorqasidan samarali foydalanish 
borasidagi yana bir yangilik shuki, yuqori 
natijaga erishayotgan tajribali fuqarolar 
oʻzlari yashayotgan mahallaga agronom etib 
tayinlanishi ham mumkin. 

Endilikda har bir mahalladagi hokim 
yordamchisi “1 sotix tomorqadan kamida 

1-2 million soʻm daromad” degan mezon 
 asosida aholi uchun biznes-reja ishlab 
chiqadi. Chorvachilik, baliqchilik, par-
randachilik, sutni qayta ishlash tizimlari 
kengaytiriladi.

Sayxunobod tajribasi butun respublikada 
ommalashtiriladi.

Bahona emas, 
xohish kerak

Insonning mehnatkashligi yaxshi fazilat. 
Bu,  ayniqsa, ona zaminga boʻlgan muhab-
batda, el dasturxoni moʻlligi, yurt ravnaqi 
yoʻlida mehnat qilayotgan qishloq odamlari 
turmush tarzida yanada yaqqol koʻzga 
tashlanadi. Chunki mehnat qilgan odam kam 
boʻlmasligini, bir parcha yerdan yoki bir nechta 
chorvadan ham moʻmay foyda olish, farovon 
hayot kechirish mumkinligini ayni shu jarayon 
ichidagilar yaxshi his qiladi. 

Baʼzan oʻnlab sotix yeri boʻlsa-da, 
unga faqat beda yoki makkajoʻxori ekib 
qoʻyayotganlar, ikkinchi, uchinchi ekin haqida-
ku, oʻylab ham koʻrmayotganlar oramizda 
yoʻq emas. Sayxunobod tajribasi, namunasi 
shundaylar uchun, ayniqsa, muhim. Bu goʻyo 
“Buyogʻi bahor, tabiat uygʻondi, sen ham 
uygʻon, mehnat qil va shunga yarasha yasha”, 
degandek chaqiruv boʻldi. 

Toʻgʻri-da, davlat hovlimizgacha kirib 
kelib, mehnat qilish uchun sharoit yaratib 
berishga harakat qilayotgan ekan, bunga befarq 
qarab turish, yumshoq qilib aytganda, insof dan 
emas. Lekin Ittifoq mahallasidagi 26-uy sohibi 

Bahor qiziq-da. Oftob 
charaqlab turib, yomgʻir 
yogʻishi va hatto qorga 
aylanishi ham hech gap emas.  
Bu tabiat qonuni. Yurtimizga 
joriy yilgi bahor fasli ana 
shunday ajoyib tuhfalari 
bilan kirib keldi. Ota-
bobolarimiz azaldan bahor 
yomgʻirini bejiz barakaga 
qiyoslamagan. Zero, bugungi 
yomgʻir tomchilari yerga nam, 
ekinlarga quvvat beradi. Bu 
esa ertaga hosil moʻl, bozorlar 
fayzli, turmush yanada 
farovon boʻlishidan dalolat.  

Tadbirkorlar belgilangan tarif boʻyicha ishlab chiqarilgan elektr energiyasi isteʼmolidan ortgan 
qismini davlatga kafolatli tarzda 1350 soʻmdan sotishi mumkin. Bu jamiyat tasarrufidagi 

Ziyodbek YOʻLDOSHEV, 
Toshkent viloyati kambagʻallikni 
qisqartirish va bandlik bosh 
boshqarmasi boshligʻi

Abdurauf QORJOVOV, 
sharhlovchi

“Yashil” energetikaIslohotlar samarasi

Bugun aksariyat yurtdoshlarimiz mahallalardagi hokim 
yordamchilarini aholi bandligini taʼminlashda alohida vakil 
sifatida koʻrmoqda. Zero, ular hududlarda tadbirkorlik 
subyektlarini tashkil etish, faoliyatini kengaytirish, ularga 
kredit, subsidiya ajratish, ishsiz fuqarolarni kasbga yoʻnaltirish 
kabi qator vazifalarni samarali bajarmoqda.

Toshkent viloyatidan qiyos, oʻtgan ikki yilda hududdagi 
hokim yordamchilari tomonidan 679,1 ming fuqaroning 
bandligi taʼminlangan. Bunda hokim yordamchilari 
tavsiyanomasi asosida 62,5 mingta loyiha uchun ajratilgan 
1 trillion 589,6 milliard soʻmlik imtiyozli kreditning oʻrni 
beqiyos, albatta. Ushbu mablagʻ evaziga viloyatda tadbirkorlar 
faoliyati kengaydi. Yangi loyihalar ishga tushirildi. Ayniqsa, 
yosh tadbirkorlar va ayollarga alohida eʼtibor qaratilayotir.

Masalan, oʻtgan ikki yil davomida 23,2 ming yosh 
tadbirkorga 597,1 milliard, 30,7 ming ayol tadbirkorlar uchun 
esa 671,1 milliard soʻm kredit ajratildi. Bugun ular oʻz ishini 
yoʻlga qoʻyib, oilasining moddiy taʼminotini yaxshilash 
barobarida yangi ish oʻrinlari yaratib, mamlakat taraqqiyoti 
uchun munosib hissa qoʻshmoqda. 

Keyingi yillarda “Ayollar daftari”, “Yoshlar daftari” va 
“Temir daftar” tushunchalari yurtdoshlarimiz orasida koʻmak, 
yangi hayot ostonasi deb koʻrila boshlagani quvonarli. Aynan 
shu tizimdagi ishlar sabab bugun ogʻir ahvolda qolgan 
oilalar oʻzini oʻnglab olyapti. Ijtimoiy daftarlarga kiritilgan 
aholini tadbirkorlikka jalb etish maqsadida subsidiyalar 
ajratilmoqda. Masalan, oʻtgan davr mobaynida daftarlarda 
roʻyxatda turgan fuqarolarga 25,2 milliard soʻm subsidiya 
berildi. Bu orqali koʻplab yurtdoshlarimiz ogʻir vaziyatdan 
chiqib oldi, inson qadri ulugʻlanayotganini yurakdan his etdi. 
Ularning aksariyati yanada yuksak marralarni koʻzlab, yangi 
ish oʻrni yaratish, tadbirkorlik faoliyatini kengaytirish haqida 
oʻylamoqda.

Viloyatda, shuningdek, “Ishga marhamat” monomarkazlari 
va boshqa nodavlat taʼlim muassasalarida fuqarolar kasb-
hunarga, tadbirkorlikka oʻqitilmoqda. Mikroloyihalar 
asosida yangi ish oʻrinlari ochilyapti. Natijada oxirgi ikki 
yilda ishsizlik darajasi 9,4 foizdan 6,8 foizga, kambagʻallik 
17,6 foizdan 10,2 foizga qisqardi. Bu 201 mingga yaqin 
aholi kambagʻallikdan chiqarildi, daromad soligʻi toʻlovchi 
jismoniy shaxslar soni 403 ming 122 tadan 702 ming 281 taga 
koʻpaydi, degani. Shu raqamning oʻziyoq mamlakatimizda 
boshlangan islohotlar, hokim yordamchilari tizimining 
qanday samara berayotganini koʻrsatadi. 

Bu boradagi ishlar joriy yil uchun qabul qilingan davlat 
dasturida ham aniq belgilab qoʻyilgan. Ushbu vazifalar 
ijrosi uchun mahallalarga iqtisodiy kompleksda faoliyat 
yuritayotgan malakali mutaxassislar biriktirildi. Ular 
mavjud imkoniyatlarni toʻgʻri baholab, har bir mahalla 
uchun istiqbolli biznes-reja ishlab chiqadi. Tomorqa va ijara 
yerlarida yetishtirilgan mahsulotlarni ichki va tashqi bozorda 
sotishni tashkil etadi.

Albatta, mahsulotni sifatli va bozorgir qilib tayyorlash oson 
emas. Uni sotish, yuqori daromad keltiradigan yoʻnalishga 
aylantirish ham oʻz-oʻzidan boʻlmaydi. Chunki dehqon 
katta mehnat va mablagʻ sarflaydi. Shunga yarasha daromad 
olish uchun ishonchli tizim yaratish kerak. Shu bois, hokim 
yordamchilari va mahallalarga biriktirilgan vakillar hamkorlikda 
“Bir mahalla — bir mahsulot” tamoyili asosida ish olib boradi. 
Shu orqali bir turdagi sifatli mahsulot yetkazib berish yoʻlga 
qoʻyiladi. Bu bir mahallada katta miqdordagi eksportyorlarni 
oʻziga jalb etishi kunday ravshan. Aytish kerakki, mazkur 
yoʻnalishdagi ishlar allaqachon samara bera boshladi.

Misol uchun, Oʻrta Chirchiq tumanidagi Qorasuv 
mahallasida tadbirkor aholi va fermer xoʻjaliklari bilan 

—  Odatda bunday anjumanlar har yili uning 
asosiy ishtirokchisi boʻlgan mamlakatlarning birida 
ketma-ketlikda oʻtkazilishi koʻzda tutilgan, — deydi 
“Oʻzbekgidroenergo” aksiyadorlik jamiyati masʼul 
xodimi Nodirbek Aqchaboyev. —  Oʻzbekistonning 
keyingi uch yilda ikki bor unga mezbonlik qilayotgani 
va hozirgi anjumanda 200 ga yaqin xorijiy kompaniya 
vakillari ishtirok etayotgani yurtimizda soha salohiyati 
jadal oshayotgani, innovatsion texnologiyalar va 
zamonaviy tajribalar keng koʻlamda tatbiq etilayotgani, 
xalqaro hamjamiyatdagi nufuzi ortib borayotganini 
koʻrsatadi. Shu bois, uch kun davom etadigan kongress 
va uning doirasida oʻtayotgan koʻrgazma mintaqalardagi 
gidroenergetika sohasi rivojlanishi, tarmoq inshootlari 
qurilishi, modernizatsiyasi, muammo va istiqbollari 
boʻyicha oʻziga xos tajriba almashish, investitsiyalar 
kiritish asosida uzviy hamkorlik oʻrnatish hamda 
ilgʻor texnologiyalarni namoyish etish maydonchasiga 
aylandi.

Kechagi loyiha — 
bugungi  “yashil” energiya

Keyingi yillarda mamlakatimiz gidroenergetikasi 
xorijiy investorlarning istiqbolli loyi halarda ishtirok 
etishiga ishtiyoqini oshirmoqda. Xususan, yurtimizda 
GESlarning umumiy soni 2017-yildagi 37 tadan 60 
taga hamda ularning ishlab chiqarish hajmi 1856 MVt.
dan 2233 MVt.ga yetdi. Qoʻshimcha qariyb 400 MVt. 
quvvat yaratilishida Xitoy, Fransiya, Rossiya, Hindiston 
kabi mamlakatlar gidroenegetiklarining ham hissasi bor.

Dastlabki oʻrganishlarga koʻra, yurtimizdagi soha 
salohiyati 8000 MVt.ni tashkil qiladi. Lekin hozir biz 
uning atigi uchdan biridan foydalanib kelyapmiz.

—  Davlatimiz rahbari 2023-yil 31-oktyabr kuni 
oʻtkazgan yigʻilishda gidroenergetika tarmogʻidagi 
loyihalarning hozirgi holati muhokama qilingan edi, 
— deydi Nodirbek Aqchaboyev. —  Unda 2030-yilni 
kutmay, 2024-2028-yillarda gidroenergetika quvvatini 
6000 MVt.ga (2,7 barobar), oʻrtacha yillik ishlab 
chiqarishni 7 milliard kVt.soatdan 17-19 milliard kVt.
soatga yetkazish boʻyicha 5-yillik dastur ishlab chiqish 
va buning uchun sohaga toʻgʻridan toʻgʻri xorijiy 
investitsiyalar jalb qilish zarurligi taʼkidlandi. 

Gidroenergetikaning yangilangan strategiyasiga 
asosan, buning uchun 37 ta istiqbolli loyihani joriy etish 
hisobiga amaldagi ishlab chiqarish miqdoriga qoʻshimcha 
ravishda 3775 megavatt quvvat yaratilish, 2028-yilga 
borib, umumiy energiya hosil qilish hajmini qariyb 3 
barobar oshirish lozim boʻladi.

 2024-yilning oʻzida esa umumiy quvvati 17 MVt.lik 
18 ta mikroGES loyihasini ishga tushirish moʻljallangan. 
Buning uchun huquqiy, texnik-iqtisodiy asoslar 
yaratilgan. Jumladan, kichik va mikroGESlar qurish 
istagidagi tadbirkorlarga yerni 20 yil muddatga ijaraga 
berish, ular ishlab chiqargan elektrni davlat tomonidan 
kafolatli sotib olish tizimi joriy qilingan. Tadbirkorlar 
belgilangan tarif boʻyicha ishlab chiqarilgan elektr 
energiyasi isteʼmolidan ortgan qismini davlatga 
kafolatli tarzda 1350 soʻmdan sotishi mumkin. Bu 
jamiyat tasarrufidagi energiya hosil qiluvchi korxonalar 
tomonidan ishlab chiqilgan elektr energiyasi tannarxiga 
nisbatan 2,7 barobar qimmatga sotish imkoniyatini 
beradi.

Milliy GESlar va xorijiy 
sarmoyalar

2023-yilda Toshkent, Andijon, Samarqand va 
Surxondaryo viloyatlarida umumiy quvvati 190 MVt.
ga teng 8 ta, jumladan, 3 ta yirik va 5 ta mikroGES 
ishga tushirildi. Xususan, Toshkent viloyatidagi 
Ispaysoy, Andijondagi Zavroq, Xonobod mikroGESlari, 
Samarqanddagi Shaudar va “PK 102+00” GES, 
Surxondaryodagi Toʻpalang va Isfara-1 mikroGESi 
loyihalari ana shular jumlasiga kiradi.

Ular orasida Qiziriq tumanidagi Isfara-1 
mikroGESi alohida ahamiyatga ega. Chunki u gid-
roenergetikamizdagi dastlabki milliy GES hisoblanadi. 
Oʻzbekistonda ilk bor mazkur gidroinshoot doirasidagi 
barcha ishlar — loyihalashdan tortib, unga oʻrnatilgan 
asbob-uskunalargacha toʻliq  mahalliy ishlab 
chiqaruvchilar tomonidan bajarildi. Jamiyat tarkibidagi 

shartnoma tuzgan. Bu kelishuvga asosan, fermerlar 100 
gektar, mahalla dehqonlari ijaraga olgan 80 gektar yerda 
makkajoʻxori yetishtiradi. Kooperatsiya aloqalari yoʻlga 
qoʻyilishi xaridorga ishonchli va sifatli mahsulotni, 
dehqonlarga esa daladan chiqmay turib, daromadni sanab 
olish imkonini bermoqda. Dehqonlar 30 sotix yerga ekilgan 
makkajoʻxoridan oʻrtacha 18-19 million soʻm sof daromad 
olyapti. Mazkur kelishuvga koʻra, joʻxori poyasi va ortiqcha 
hosil dehqonga qoʻshimcha daromad keltirmoqda. 

Mahallalarda ixtisoslashuv, iqlim sharoiti va aholi 
koʻnikmalari hisobga olinib, asosiy yoʻnalish boʻyicha 
oʻsish nuqtasi belgilangan. Natijada viloyatda chorvachilik, 
dehqonchilik, xizmat koʻrsatish, ishlab chiqarish, 
hunarmandchilik, asalarichilik, baliqchilik kabi yoʻnalishlarga 
ixtisoslashgan mahallalar paydo boʻldi. Bu orqali mahallada 
ixtisoslashgan yoʻnalishni rivojlantirishga alohida eʼtibor 
qaratilmoqda. Pirovardida aholi xonadonlari bilan tadbirkorlar 
oʻrtasida hamkorlik yoʻlga qoʻyilib, kooperatsiyalar tashkil 
etilyapti.

Buni Piskent tumani “Guliston” mahalla fuqarolar 
yigʻini misolida ham koʻrish mumkin. Mahallada tadbirkor 
kooperatsiya usulida 36 ta xonadonda baliqchilik hovuzlari 
tashkil etgan. Har bir xonadon egasi hovlisidagi baliqni sotib, 
daromad oladi. Ilk hisob-kitoblarga koʻra, dastlabki 3 yilda 
baliq boquvchi xonadonlar oʻrtacha 21 million soʻm sof foyda 
koʻradi.

Bundan tashqari, xonadon egasiga oyiga 1 million soʻm ish 
haqi toʻlab beriladi. Tajribani ommalashtirish uchun mahalla 
ahli bilan suhbat oʻtkazildi. Quvonarlisi, yana 100 ta xonadon 
egasi qiziqish bildirdi. Endi ular soha boʻyicha oʻqitiladi va 
kooperatsiyaga jalb etiladi. Natijada mahallada ixtisoslashuv 
sohasi kengayadi.

Joriy yilda Toshkent viloyatida 6 ming gektar yer ishsiz 
yoshlarga ajratilishi koʻzda tutilgan.  Davlat  dasturida 

yoshlarga unumdor, suvga qulay yer ajratish majburiyati 
qoʻyildi. Endi yoshlar oladigan hosil uchun ham xaridorni 
tayin qilish kerak. Shu maqsadda ular kooperatsiyaga 
biriktiriladi. 

Prezidentimizning 2023-yil 14-sentabrdagi “Kichik 
biznesni rivojlantirishni moliyaviy va institutsional 
qoʻllab-quvvatlash chora-tadbirlari toʻgʻrisida”dagi 
qarori bilan tadbirkorlik koʻnikmasi boʻlgan va faoliyatini 
kengaytirishga imkoniyati bor tashabbuskorlarga 
qoʻshimcha imtiyozlar berilishi belgilandi. Masalan, 
Bekobod tumanidagi Yangi hayot mahallasida fuqaro 
Ilhom Boboqulov oilaviy korxona ochgan. Bu oila kichik 
sexda makaron ishlab chiqaradi. Tadbirkor faoliyatini 
kengaytirishi uchun zarur uskunalar sotib olishi kerak edi. 
Uning arizasi oʻrganilib, ijobiy hal qilindi: 100 million soʻm 
imtiyozli kredit oldi. Birgina imtiyoz ortidan qoʻshimcha 
5 ta yangi ish oʻrni tashkil etildi. Byudjetga qoʻshimcha 
yiliga 10 million soʻm tushum manbai yaratildi.

Umuman, viloyatda oilaviy tadbirkorlikni rivoj lantirishga 
alohida eʼtibor qaratilyapti. Xalqimiz orasida sohaga qiziqish 
ortmoqda. 

Kambagʻallikni qisqartirish borasida ham jiddiy 
oʻzgarishlar kutilyapti. Tadbirkorlik subyektlari bilan 
“20 ming tadbirkor — 500 ming malakali mutaxassis” 
dasturi doirasida hamkorlik yoʻlga qoʻ yildi. Shu kunga 
qadar ushbu dastur doirasida 836 ta tadbirkorlik subyekti 
jalb etilib, 50 ming 372 kishining bandligi taʼminlandi. 
Joriy yilda qoʻshimcha 1100 ta tadbirkorlik subyekti 
dasturga jalb etiladi. Ular orqali yana 23 ming 500 nafar 
ijtimoiy himoyaga muhtoj, kam taʼminlangan aholi 
ishga joylashtiriladi. Bu vazifalarni amalga oshirish 
hisobiga joriy yilda jami 705,5 ming aholi bandligiga 
koʻmaklashiladi. Shunda ishsizlik darajasi 5,5 foizga, 
kambagʻallik darajasi 8,5 foizga tushadi.

Muhimi, bunday oʻzgarishlar xalqimiz farovonligi, 
pirovardida mamlakatimiz taraqqiyotiga xizmat qiladi. 
Vazifalarni toʻla ado etish uchun esa davlat tomonidan 
barcha imkoniyat yaratib berildi. Buni oʻtgan yillarda 
qabul qilingan qonun hujjatlari va davlat dasturi misolida 
ham koʻrishimiz mumkin. Demak, hamjihatlikda ishlab, 
belgilangan vazifalarni oʻz vaqtida va sifatli bajarsak, 
koʻzlangan ijtimoiy-iqtisodiy rivojlanishga erishamiz. Bu 
esa, oʻz navbatida, mamlakatimiz iqtisodiy barqarorligi, 
tinch va farovon hayotimiz, har birimizning orzularimiz 
roʻyobi bilan bogʻliq ekani nuqtayi nazaridan ham juda 
ahamiyatlidir.

“Suvsanoatmash” AJda ushbu inshoot uchun zarur 
jihozlar tayyorlandi. Xuddi shu tajriba endi yirik 
“Norin GESlar kaskadi” loyihasida va mikroinshootlar 
qurilishida keng qoʻllanilishi moʻljallanyapti. 

Yana bir jihati, Xitoyning “Zhejiang Jinlun 
Electromechanic” kompaniyasi bilan hamkorlikda 
Oʻzbekistonda Markaziy Osiyo mamlakatlarida yagona 
hisoblangan quvvati 2-15 MVt.gacha boʻlgan gid-
roagregatlar ishlab chiqarish yoʻlga qoʻyilgan. Mazkur 
korxonada nafaqat respublikamiz, balki qoʻshni 
Qozogʻiston, Qirgʻiziston, Tojikiston, Afgʻoniston kabi 
davlatlar uchun ham gidroagregatlar tayyorlanyapti.

Bundan ikki yil oldin “Oʻzbekgidroenergo” AJ va 
Hindistonning “MACLEC technical project laboratory” 
kompaniyasi oʻrtasida oʻzaro anglashuv memorandumi 
imzolangan edi. Memorandum import hajmini 
qisqartirish va mamlakatimizda kichik va mikroGESlar 
uchun gidroagregatlar “Made in Uzbekistan” milliy 
brendi ostida ishlab chiqarilishi yoʻlidagi huquqiy 
asos boʻldi. Mazkur hujjatga asosan, agregatlar 
“Suvsanoatmash” AJ zavodida tayyorlanmoqda.

Xorijiy investitsiyalar samarasiga yana bir misol 
sifatida Fransiya taraqqiyot agentligi bilan hamkorlikda 
Andijon viloyatida Paytoq, Janubiy Fargʻona 
kanalida ikkita kichik GES qurilishi hamda Chorvoq 
GESi faoliyati xavfsizligini oshirish loyihalarini 
moliyalashtirish uchun 20 yil muddatga 55,8 million 
yevroga teng loyihani keltirish mumkin. Yangi kichik 
GESlar oʻtgan yili ish boshladi. Bu esa 51,2 million 
kVt.soat arzon va ekologik sof elektr energiyasi ishlab 
chiqarish, 15 ta qoʻshimcha ish oʻrni yaratish, mamlakat 
energetika balansida gidroenergetika ulushi oʻsishi va 
yoqilgʻi resurslarini tejash, elektr energiyasiga tobora 
oʻsib borayotgan talabni qondirish imkonini berdi. 
Bundan tashqari, Chorvoq GESi faoliyati xavfsizligini 
taʼminlash boʻyicha loyiha amalga oshirilmoqda. 

Kongress ishtirokchilari Sirdaryo viloyati Shirin 
shahridagi “Farhod GES” UKni modernizatsiya qilish 
investitsiya loyihasining samaralari bilan tanishdi. 
Buning uchun  58,27 million yevro yoʻnaltirilgan edi.

Modernizatsiya loyihasida bosh pudratchi sifatida 
Rossiyaning “Silovыye mashinы” AJ ishtirok etdi. 

Uning birinchi bosqichida — 2019-2020-yillarda 3-va 
1-gidroagregatlar, ikkinchisida — 2021-2022-yillarda 
4- va 2-gidroagregatlar toʻla yangilandi. Natijada jami 
quvvat 128,2 MVt.ga yetdi. Yangi agregatlar har bir kVt. 
uchun suv kamroq sarflanishi, boshqaruv va avtomatik 
tizimi zamonaviyligi, kamida qirq yil muddatda ishlab, 
ekspluatatsiya xarajatlarini kamaytirishi, eng asosiysi, 
xavfsiz hamda ishonchli xizmat qilishi bilan eskilaridan 
farqlanadi. Shu tariqa Farhod GESi oʻtgan yil oktyabr 
oyi boshida yangi kuch va yuqori quvvat bilan elektr 
energiyasi hosil qilishga kirishdi.

Gidroenergetika sohasida xalqaro hamkorlik tobora 
kengayib bormoqda. Jumladan, Janubiy Koreyaning 
“Tae-Chang NET Co” kompaniyasi Toshkent va 
Samarqand viloyatlarida joylashgan, umumiy quvvati 
qariyb 30 MVt. boʻlgan beshta GESni modernizatsiya 
qilish loyihasi ustida ishlayapti. Kompaniya 
gidroelektrstansiyani modernizatsiya qilishning texnik-
iqtisodiy asoslarini ishlab chiqishni boshladi. 

Gibrid gidroinshootlar
Gidroenergetika — asosiy qayta tiklanuvchi energiya 

manbai. Soha aholini nafaqat “yashil” energetika bilan 
taʼminlashda, balki ekologiyani asrashda ham muhim 
ahamiyatga ega. Uning boshqa muqobil energiya 
manbalari bilan hamohang ishlashi ham bugungi kun 
tartibiga qoʻyilmoqda. 

Masalan, daryolardagi suv oqimi oʻzgarib turishi 
turkiyalik gidroenergetiklarni GESlarni boshqa qayta 
tiklanuvchi energiya stansiyalari bilan uygʻunlashtirgan 

holda barpo etishga majbur qilyapti. Xususan, quvvati 
500 MVt.ga teng Quyi Kalekey GESining pastki 
qismida 80 MVt.li quyosh elektr stansiyasi qurilgan 
va unga 32 MVt.li gidroagregat oʻrnatilgan. Bunday 
uygʻunlik qurgʻoqchil mavsumlarda energiya quyosh 
stansiyasi, yomgʻirli kunlarda gidroagregat tomonidan 
ishlab chiqarilishini kafolatlaydi. Turkiyada  gibrid GES 
deb ataluvchi ana shunday loyihalarni rivojlantirish 
tarmoq zimmasidagi muhim vazifalar sirasiga kiradi.

Oʻzbekistonda ham qayta tiklanuvchi energiya 
manbalari, jumladan, quyosh stansiyalari keng 
koʻlamda qurilishi hisobiga energetika tizimida 
rostlovchi quvvatlarni yaratishga eʼtibor qaratilyapti. 
Yaʼni Turkiyadagi kabi quyosh, shamol va boshqa 
energiya hosil qiluvchi manbalarning tabiiy sabablar 
bilan ishlashi pasaygan paytda ularga GESlar 
tomonidan rostlovchi quvvatlar ishga tushirilishi elektr 
energiyasiga talab barqarorligini taʼminlaydi. 

Oʻtgan yil oktabr oyida Xitoyning Pekin shahrida 
oʻtkazilgan “Bir makon, bir yoʻl” xalqaro forumida 
Toshkent viloyati Boʻstonliq tumanida quvvati 20 
megavatt boʻlgan Chorvoq shamol elektr stansiyasini 
qurish loyihasiga Xitoyning 28 million dollar grant 
mablagʻini ajratish boʻyicha kelishuvga erishildi. Ushbu 
loyiha doirasida yangi avlodga mansub 4 ta, har birining 
energetik quvvati 5 megavattga teng shamol elektr 
stansiyasi quriladi. Buning natijasida yillik oʻrtacha 
43 million kilovatt-soat qoʻshimcha elektr energiyasi 
ishlab chiqariladi.

“Oʻzgidroenergo” AJ ayni paytda mamlakatimizning 
toʻrtta hududida gidrotoʻplash stansiyalari barpo etish 
ustida ham ish olib bormoqda. Umumiy qiymati 2 
milliard dollar, quvvati 1200 megavatt ga teng boʻlgan 
2 ta gidrotoʻplash elektr stansiyasini Xoʻjakent va 
Yuqori Pskomda qurish rejalashtirilgan. Muhim 
ahamiyatga ega bu kabi yirik loyihalar yurtimizda ilk 
marta amalga oshirilayotganini inobatga olib, ularning 
texnik-iqtisodiy asosnomasini tayyorlashga sohada boy 
tajribaga ega nufuzli xorijiy hamkorlar jalb etilmoqda.

— “China Southern Power Grid International” davlat 
energetika kompaniyasi sohada  mamlakatimizdagi eng 
yiriklardan, — deydi mazkur kompaniyaning kongressda 

ishtirok etayotgan vakili Gua Xayereng. — U 2002-yilda 
tashkil etilgan, bosh qarorgohi  Guanchjou shahrida 
joylashgan, elektr energiyasini ishlab chiqarish, toʻplash, 
uzatish va taqsimlashga ixtisoslashgan. 2023-yil oktabr 
oyida “Oʻzbekgid roenergo” AJ bilan kompaniyamiz 
oʻrtasida quvvati 600 MVt. boʻlgan “Toshkent viloyati 
Boʻstonliq tumanidagi Yuqori Pskom GTES qurilishi” 
loyi hasini hamkorlikda amalga oshirish yuzasidan 
kelishuv imzolanganmiz. Ayni paytda inshootning texnik-
iqtisodiy asoslarini ishlab chiqish nihoyasiga yetkazilgan, 
tez orada qurilish ishlariga kirishamiz. Bugungi anjuman 
doirasida hamkorlarimiz bilan yangi loyihalar ustida ham 
fikr almashyapmiz, innovatsion texnologiyalarimizni 
taklif etyapmiz. 

 “Oʻzbekgidroenergo” AJ  Axborot xizmati rahbari 
Ravshan Boyqulovning taʼkidlashicha, jamiyat 
tasarrufidagi GESlarning umumiy  quvvatidan ke-
lib chiqqan holda, yiliga 7 million dona “yashil” 
energiya sertifikatini birjaga savdoga chiqarish hamda 
talabgorlarga taqdim qilish imkoniyati mavjud. Bir 
dona sertifikat 1000 kVt.soat qayta tiklanuvchi elektr 
energiyasi ishlab chiqarilganini tasdiqlaydi.

Xulosa qilib aytganda, “Gidroenergetika. Markaziy 
Osiyo va Kaspiy” xalqaro kongressi sohaga yangi 
innovatsion texnologiyalar hamda xorijiy investorlar 
(moliyaviy institutlar, banklar)ni faol jalb etish, yetakchi 
loyiha institutlari va tashkilotlari bilan hamkorlik 
hamda amaldagi aloqalarini yanada mustahkamlashga 
xizmat qilishi, uning doirasida imzolangan shartnoma 
va kelishuvlarda bu jihatlar alohida oʻrin tutgani bilan 
yanada ahamiyatli boʻldi.

MAhALLADAGI OLTIN QOIDA:  
DAVLAT QO‘LLAYDI — AHOLI 

TADBIRKOR VA BUGUNIDAN ROZI 
BO‘LIB YASHAYDI

“Gidroenergetika. Markaziy Osiyo va Kaspiy” xalqaro kongressi har yili anʼanaviy 
tarzda oʻtkazib kelinadi. Oʻzbekiston, Tojikiston, Qozogʻiston, Qirgʻiziston, 
Ozarbayjon, Turkiya, Gruziya, Eron, Armaniston, Rossiya uning asosiy 
ishtirokchilari sanaladi. Lekin ayni paytda Toshkent shahrida oʻtayotgan xalqaro 
anjuman 20 dan ortiq mamlakat vakillarini jamlagan. 

Iqtisodiyot barqarorligida aholining doimiy daromadga ega boʻlishi muhim oʻrin tutadi. 
Shu bois, keyingi yillarda mamlakatimizda tadbirkorlar safini kengaytirishga alohida 
eʼtibor qaratilyapti. Bunda, ayniqsa, klaster tizimi, kasanachilik kabi yangi tajribalar 
ijobiy natija bermoqda. Prezidentimiz tashabbusi bilan hokim yordamchisi lavozimi 
joriy qilinishi mazkur yoʻnalishdagi ishlar samaradorligini yanada oshirdi. 

INVESTORLARNI 
INNOVATSION

LOYIHALAR CHORLAYDI

5MEZONYANGI O‘ZBEKISTON
Oʻqituvchining obroʻ-eʼtibori, mavqeini koʻtarishga tizimli yondashuv lozim. 
Ota-onalar, rahbarlar, huquq-tartibot idoralari, ommaviy axborot vositalari 

xodimlari, qoʻyingki, barchaning ongida oʻqituvchilarga hurmat, izzat va iliqlik 
ruhini shakllantirish vaqti keldi. 

Komil SINDOROV,
yuridik fanlar doktori, 
professor

Mulohaza

Dolzarb mavzu

Yurtimizda ham oʻqituvchilarning jamiyatdagi 
nufuzini oshirish, faoliyati bilan bogʻliq huquqiy, 
ijtimoiy va iqtisodiy munosabatlarni tartibga 
solish, kasbiy kamol topishi uchun sharoit yaratish 
yoʻlida katta ishlar qilinmoqda. Biroq bu ishlardan 
oldin muallimlar koʻrgan kunlarni eslamasak, 
adolatdan boʻlmas, nazarimizda.

Pedagoglarni lavozim majburiyati bilan 
bogʻliq boʻlmagan har qanday ishga jalb qilish 
taqiqlangan boʻlsa-da, yaqin-yaqingacha 
oʻqituvchilarga xizmat vazifasiga kirmaydigan 
ishlarni qildirish kabi noxush holatlar koʻp 
uchragan. Muallimlar yangi oʻquv yili boshidan 
dekabrga qadar paxta dalasida tuproq, loy 
kechishga mahkum edi. Taʼlim tizimida maosh 
juda kamligi tufayli erkak pedagoglar tirikchilik 
uchun bozorga chiqib ketgandi. Xolisona aytsak, 
bozordagi pista sotuvchi ham oʻqituvchidan koʻp 
daromad topadigan boʻlib qolgandi.

Yangilanish pallasiga yetib, pedagoglarning 
haq-huquqlarini kamsituvchi holatlarga 
bosqichma-bosqich uzil-kesil barham berildi. 
Oʻqituvchining maqomi va obroʻsini koʻtarishga 
davlat siyosati darajasida qaralmoqda. Xususan, 
Konstitutsiyamizning 52-moddasiga koʻra, 
“Oʻzbekiston Respublikasida oʻqituvchining 
mehnati jamiyat va davlatni rivojlantirish, 
sogʻlom, barkamol avlodni shakllantirish hamda 
tarbiyalash, xalqning maʼnaviy va madaniy 
salohiyatini saqlash hamda boyitishning asosi 
sifatida eʼtirof etiladi.

Davlat oʻqituvchilarning shaʼni va 
qadr-qimmatini himoya qilish, ularning ijtimoiy 
va moddiy farovonligi, kasbiy jihatdan oʻsishi 
toʻgʻrisida gʻamxoʻrlik qiladi”.

Shu yil 1-fevraldagi “Pedagogning maqomi 
toʻgʻrisida”gi qonun ham oʻzida soha vakillarining 
huquqlari himoyasini aks ettirgan. Qonunda 
pedagog kasbiy faoliyatini bajarish chogʻida oʻz 
shaʼni, qadr-qimmati va ishchanlik obroʻsini 
himoya qilish uchun sudga daʼvo arizasi bilan 
murojaat qilganda davlat bojini toʻlashdan ozod 
etilishi belgilandi.

Xoʻsh, mamlakatimizda pedagogning 
mavqeini koʻtarishga davlat siyosati darajasida 
eʼtibor qaratilayotgan, muallimning maqomi 
Konstitutsiya va qonunlarda huquqiy jihatdan 
kafolatlangan boʻlsa, nega jamiyatdagi eng 
obroʻli kishiga aylanmayapti? Nega oʻqituvchi 
davlat tomonidan eʼzozlanyapti-yu, jamiyatdan 
yetarlicha hurmat koʻrmayapti? Bunga qanday 
omillar sabab boʻlyapti?

Ommaviy axborot vositalari, ijtimoiy tarmoqlar 
orqali “Falon joyda falon oʻqituvchi oʻquvchining 
ota-onasi, yaqinlari tomonidan kaltaklanibdi”, 
degan gaplar tez-tez quloqqa chalinib turadi. 
Ahvol shu darajaga borib yetdiki, ota-onalar u 
yoqda tursin, ayrim “quloqsiz” oʻquvchilar ham 
muallimlarining “yuziga oyoq qoʻyadigan”, 
aytganini qilmaydigan, hatto tazyiq oʻtkazadigan 

boʻlib qoldi. Oʻqituvchining oʻquvchiga biror-bir 
shaklda taʼsir qilish mexanizmi yoʻqqa chiqarildi, 
“qoʻl-oyogʻi bogʻlab tashlandi”. Ashaddiy bezori 
oʻquvchini pedagog u yoqda tursin, hatto maktab 
direktori ham oʻqishdan chetlatolmaydigan, 
sinfdan sinf ga qoldirolmaydigan boʻlib qoldi. 
Bunday oʻquvchiga biror shaklda taʼsir oʻtkazish 
mexanizmi qolmadi. Oʻqituvchining qattiqqoʻlligi 
qoʻpollikka, dakkisi haqoratga, odobga chaqirishi 
tazyiqqa yoʻyiladigan boʻldi.

Bir zamonlar ota-onalar farzandini ustozga 
berganda “Eti — sizniki, suyagi — bizniki”, degan. 
Bu bilan muallimga katta ishonch bildirilgan. 
Taʼlim-tarbiyani qanday tashkil qilish, qanday 
usullardan foydalanish oʻqituvchining oʻziga qoʻyib 
berilgan. Abu Ali ibn Sino, Abu Rayhon Beruniy, 
Muhammad Xorazmiy, Alisher Navoiy, Zahiriddin 
Muhammad Bobur va dunyo tamadduniga munosib 
hissa qoʻshgan boshqa yuzlab buyuklarimiz 
shunday murabbiylardan taʼlim olgan. U davrlarda 
shogird ustozi oldida har doim tavozeli boʻlishi, 
har ishda undan maslahat olishi, oʻzini xokisor 
tutishi, kibrlanmasligi shart boʻlgan. Ustoz-shogird 
munosabatlarining shunday oliy qadriyatlar asosida 
yoʻlga qoʻyilgani buyuk allomalarning yetishib 
chiqishiga zamin yaratgan.

Hatto biz oʻqigan davrlarda ham jamiyatda 
oʻqituvchining obroʻ-eʼtibori, nufuzi katta edi. 
Ustoz chindan ham otadek qadrlanardi. Uning 
huzurida biror nomaqbul xatti-harakat qilish, 
nojoʻya soʻz aytish u yoqda tursin, oldini kesib oʻtish 
hurmatsizlik, odobsizlik edi. Dars tayyorlamagani, 
intizomni buzgani uchun taʼna-dashnom, dakki 
eshitgan, koʻpchilik oldida izza qilingan, uyaltirilgan 
har qanday erkatoy bu haqda ota-onasiga shikoyat 
qilishdan qoʻrqardi, toʻgʻrirogʻi, orlanardi. Chunki 
ota-ona hech qachon bunda ustozni ayblamasdi. 
“Oʻzing nimadir qilgansanki, oʻqituvchi senga 
chora koʻrishga majbur boʻlgan”, deya farzandini 
koyirdi. Ota-onalar farzandining odobsizligi uchun 
oʻqituvchidan kechirim soʻrashdan nomus qilmasdi. 
Ana shu jihat muallimning jamiyatdagi nufuzini 
ushlab turishda hal qiluvchi omil edi.

Oʻtgan asrning 90-yillariga kelib, ahvol 
tubdan oʻzgardi. Oʻtish davri qiyinchiliklari 

oʻqituvchilarning jamiyatdagi 
nufuzi tushib ketishiga turtki 
boʻldi. Boshqa tomondan, ayrim 
ota-onalarda “Bolam oʻqiganda kim 
 boʻlardi?” degan notoʻgʻri tushuncha 
tomir otdi. Boshqalar esa tirikchilik 
tashvishiga berilib, bolasi bilan qiziqmay 
qoʻydi. “Maktabga boryapti-ku, oʻqiyotgan 
boʻlsa kerak-da” degan kayfiyat paydo boʻldi. 
Ota-ona maktab bilan, oʻqituvchi bilan aloqani 
tamomila uzdi. Ayrim ota-onalar maktabga 
“Bolam qanday oʻqiyapti, xulqi qanaqa?” deb 
emas, balki erkatoyiga dakki bergan, chertgan 
oʻqituvchining dodini berish, koʻziga koʻrsatib 
qoʻyish, “sharmandasini chiqarish” uchun 
qatnaydigan boʻldi. Bu ishni keragidan ortiq, 
oshirib-toshirib uddalaydigan, oʻqituvchining 
sinf, maktab oldidagi obroʻsini bir chaqaga 
teng qiladigan zoʻravonlar koʻpayib qoldi. 
Erkatoylarning esa “obroʻ”siga “obroʻ” qoʻshildi, 
yangi-yangi axloqsizliklarga, ustozning ustidan 
ochiq-oshkora kulishlarga ragʻbat kuchaydi. 

Yaqinda poytaxt maktablaridan birida ishlovchi 
tajribali psixolog bilan gaplashdim. “Bir kuni 
sinfga kirsam, oʻquvchi oʻqituvchining stoliga 
oʻtirib olibdi. Shoʻrlik muallima bolaga “Tur, 
borib joyingga oʻtir”, deyishga haddi sigʻmay 
turibdi. Bolani joyi ga oʻtqazib, chiqib ketdim. 
Darsdan keyin oʻqituvchidan “Bu nima ahvol? 
Nega u bolani tartibga chaqirmaysiz, qattiqroq 
turmaysiz?” deb soʻrasam, ustoz ming bir 
xijolatda dardini aytib qoldi: “Agar oʻsha bolaga 
“tur, joyingga oʻtir”, desam, tamom. Birinchidan, 
u aytganimni qilmaydi, ikkinchidan, haqoratlab, 
sinf oldida sharmanda qiladi. Boshida tartibga 
chaqirishga urindim, qattiqqoʻllik qilmoqchi 
boʻldim, onasini aytib keldi. Ogʻzidan bodi 
kirib, shodi chiqadigan “bozorchi” ona tavbamga 
tayantirib ketdi. Kamiga rahbariyatga “Shu 
oʻqituvchini ishdan haydamasanglar, ustlaringdan 
yuqoriga yozaman”, deb turib oldi. Yozsa, soʻrab-
surishtirib oʻtirmasdan, maktab aybdor qilinishini 
yaxshi tushunamiz. Shuning uchun intizomiy 
jazoga ham tortildim... Ayrim oʻquvchilar dars 
paytida quyushqondan chiqib, bemaʼni, axloqsiz 

qiligʻi bilan darsga, boshqa bolalarning bilim 
olishiga xalal beradi. Lekin chidashga, tishni 
tishga qoʻyishga majburmiz. Oʻrtada nifoq yuzaga 
kelsa, oʻqituvchi hech qachon haq boʻlmasligini 
juda yaxshi bilamiz... Ahvol shu darajaga yetdi: 
ayrim zoʻravon erkatoylar oʻqituvchilarni urib, 
burni, qoʻl-oyogʻini sindirishgacha bordi”.

— Nega ularning roʻyxatini huquq-tartibot 
idoralariga bermaysizlar? — deyman xunobim 
oshib.

— Bersak nima boʻladi? — deydi mual-
lima. — Shunchaki tekshir-tekshir boshlanadi. 
Bolalar voyaga yetmagani uchun javobgarlikka 
tortilmaydi. Maktabdan haydashning ham iloji 
yoʻq. Demak, avvalgiday oʻqishni davom ettiradi. 
Nari borsa, tarbiyasi ogʻir bolalar hisobiga 
qoʻyiladi. Jazosizlik bolaga ragʻbat beradi, qingʻir 
ishlarini hech ikkilanmasdan davom ettiradi... 
Ammo shuncha tekshir-tekshir boʻlgach, kimdir 
jazo olishi kerak! Tayoqning bir uchi oʻqituvchiga, 
maktab direktoriga kelib tegadi.

Bu ketishda “oʻqituvchining maqomini 
koʻtaramiz”, deb qancha aytilmasin, muammoni 
hal qilib boʻlmaydi. Buning uchun butun jamiyat 
kurashishi, aholining tafakkurini oʻzgartirish, 
taʼlim-tarbiyada ota-onalarning masʼuliyatini 
oshirish kerak”, deydi psixolog ku yinchaklik bilan.

Oʻylanib qoldim. Davlatimiz rahbari faoliyatini 
boshlagan dastlabki kundanoq taʼlimga eʼtiborni 
kuchaytirdi, oʻqituvchilarning mavqeini oshirish, 
ish haqini kamida 1000 dollarga yetkazishga 
intildi. Oʻtgan yillarda taʼlimdagi oʻtroqlikka 
barham berilib, ish joyidan ancha siljidi. Ilm 
ahli qadr topdi, yoʻqotilgan mavqeini tikladi. 

Oliy taʼlim korrupsiya va poraxoʻrlikdan ancha 
 tozalandi. Ammo bu choralar oʻqituvchilarning 
qadr-qimmati, obroʻsini tiklashga yetarli 
boʻlmayapti. “Ota-ona — oʻquvchi — 

oʻqituvchi” zanjirida muallim eng zaif halqa 
boʻlib qolmoqda. Bizningcha, hozirgi 

sharoitda pedagogning nufuzini oshirish, 
oʻqituvchilarning jamiyatdagi obroʻ-

eʼtibori, maqomini koʻtarish uchun 
kechiktirib boʻlmaydigan  chora-

tadbirlar koʻrish zarur.
Birinchidan, maktablarning 

akademik erkinligi doirasini 
kengaytirish lozim. Bunda, 
avvalo, maktab pedagogik 
kengashiga muassasada 

yurish-turish, odob-axloq 
qoidalarini qoʻpol ravishda buzgan, 

murabbiylarga hurmatsizlik qilgan 
yuqori sinf oʻquvchisini oʻqishdan 

chetlatish, fanlarni oʻzlashtirolmagan 
bolani sinfda qoldirish vakolati berilishi 

kerak. Bir-ikki beodobning maktabdan 
ketishi jamiyat uchun qanchalik ogʻir yoʻqotish 

boʻlmasin, ular yoʻqligi sabab sinfda, maktabda 
vujudga keladigan moʻtadil muhit boshqa yuzlab 
oʻquvchilarning toʻlaqonli taʼlim-tarbiya olishiga, 
oʻqituvchi va maktabning obroʻ-eʼtibori oshishiga 
zamin yaratadi.

Ota-onasi yumshoqqina qilib “shoʻx” deb 
hisoblovchi, aslida, na ilm, na maktab va na 
muallimni hurmat qiladigan odobsizlar hamma 
joyda bor. Oʻqituvchi, maktab rahbariyati 
qanchalik tizimli ishlamasin, qanchalik 
chiranmasin, barcha bolani aʼlochi, tartibli va 
namunali qilishning sira imkoni yoʻq. Nosogʻlom 
oilada voyaga yetayotgan, qingʻir yoʻlga tushishga 
ulgurgan bolani hech bir maktab, hech bir muallim 
toʻgʻri yoʻlga sololmaydi. Oʻqituvchining asosiy 
vazifasi oʻquvchiga taʼlim berishdan, tarbiya 
ilmini mustahkamlashdan iborat. Tarbiya esa, 
birinchi navbatda, ota-onaning ishi. Shu sababli, 
oʻquvchining maktabdan chetlashtirilishi va uning 
oqibatlari uchun masʼuliyat ularning zimmasida 
boʻlishi, oʻqishdan chetlashtirilgan oʻquvchilarni 
xususiy yoki maxsus taʼlim muassasasiga 
joylashtirish ota-ona zimmasiga yuklatilishi kerak.

Ikkinchidan, tarbiyasi ogʻir oʻquvchilar 
bilan samarali ishlashni taʼminlovchi mexanizm 
yaratilishi zarur. Qonunchilikni maktab va 
oʻqituvchiga hurmatsizlik qilganlik uchun 
javobgarlikni kuchaytiruvchi, jamiyatda bu kabi 
illatlarga yondashuvni oʻzgartiruvchi normalar 
bilan takomillashtirish talab etiladi. Muallim emin-
erkin, zavq-shavq bilan bolalarga bilim beradigan 
muhit yaratish darkor. Davomatni taʼminlash, 
tarbiyasi ogʻir bolalar bilan shugʻullanish ularning 
majburiyatidan chiqarilishi maqsadga muvofiq. 
Yaqinda maktab lardagi 2 mingta inspektor-psixolog 
shtati Ichki ishlar vazirligidan Milliy gvardiyaga 
oʻtkazilishi belgilandi va ularga maktablarda 
davomatni taʼminlash, qonunbuzarlik sodir 
etganlarga jazo qoʻllash vakolati berildi. Jumladan, 
ularga voyaga yetmaganlarni tarbiyalash va taʼlim 

berish borasidagi majburiyatlarini bajarmagani uchun 
ota-onalar yoki ularning oʻrnini bosuvchi shaxslarga 
nisbatan, shuning dek, taʼlim muassasalari hududi 
va atrofida oʻquvchilar tarbiyasiga salbiy taʼsir 
koʻrsatishi mumkin boʻlgan huquqbuzarliklarning 
oldini olish va maktablarda jamoat xavfsizligini 
taʼminlash maqsadida huquqbuzarlik sodir etgan 
shaxslarga nisbatan maʼmuriy bayonnoma tuzish 
hamda belgilangan tartibda jazo chorasini qoʻllash 
va boshqa vakolatlar berildi.

Milliy gvardiya xodimlari maktabning 
ichki ishlari, oʻquv jarayoniga aralashmagan 
holda vakolati doirasida darslarga surunkali 
kelmaydigan oʻquvchilarni aniqlash, ota- onalar 
bilan profilaktik tadbirlar tashkil etish, choralar 
qoʻllash orqali davomatni taʼminlash, tarbiyasi 
ogʻir, huquqbuzar oʻquvchilar bilan shugʻullanib, 
tarbiyalashda oʻqituvchiga koʻmaklashishi lozim. 
Bir soʻz bilan aytganda, ular maktab rahbariyati 
va oʻqituvchilarning haqiqiy yordamchisiga 
aylanishi darkor.

Uchinchidan, oʻqituvchining xizmat 
daxlsizligini joriy etish maqsadga muvofiq. Yangi 
tahrirdagi Konstitutsiyamizda ilk bor oʻqituvchi 
kasbi qayd etildi. Shu tariqa pedagoglar huquq 
sohasi vakili boʻlmagan, lekin bosh qonunda 
alohida qayd qilingan kasb egalariga aylandi. 
Konstitutsiyamizda tilga olingan barcha kasb 
egalari xizmat daxlsizligiga ega ekanidan kelib 
chiqilsa, oʻqituvchiga daxlsizlik huquqi berilishi 
zaruratini isbotlash shart emas. Bu esa pedagogga 
hurmatsizlik qilganlik, shaʼni va qadr-qimmatini 
yerga urganlik, tan jarohati yetkazganlik va 
boshqa huquq buzarliklar uchun javobgarlik 
choralarini kuchaytirish, oʻqituvchini maʼmuriy, 
jinoiy javobgarlikka tortishning maxsus tartibini 
ishlab chiqishni talab etadi.

Toʻrtinchidan, oʻqituvchining obroʻ-eʼtibori, 
mavqeini koʻtarishga tizimli yondashuv lozim. Ota-
onalar, rahbarlar, huquq-tartibot idoralari, ommaviy 
axborot vositalari xodimlari, qoʻyingki, barchaning 
ongida oʻqituvchilarga hurmat, izzat va iliqlik ruhini 
shakllantirish vaqti keldi. Qaysidir oʻquvchining hatto 
darsdan keyin, maktabdan tashqarida qilgan nojoʻya 
ishi uchun ham oʻqituvchining, maktab rahbarining 
boshida kaltak sinishi odatiy holga aylanib qolgan. 
Masʼullarning soʻrab-surishtirib oʻtirmasdan, 
ularni jazolab, muammodan qutulish yoʻliga oʻtib 
olgani ham rost. Shoʻrlik oʻqituvchi ishidan ajralib 
qolishdan choʻchib, “yemagan somsasi uchun haq 
toʻlash”ga majbur. Holbuki, muallim sinfdagi 30-40 
oʻquvchining ortidan poylab yurolmaydi-ku!

Oʻquvchilarning bolalarcha shoʻxligi, dahanaki 
urish-janjalini suratga olib, ijtimoiy tarmoqqa 
joylayotganlar, mashhurlikka nomzod kimsalar 
ham maktabga, oʻqituvchiga tosh otishni bas qilishi 
shart. Mahmudxoʻja Behbudiy “Dunyo imoratlari 
ichida eng ulugʻi maktabdir”, degan. Shu imorat 
ichida ishlayotgan oʻqituvchi-murabbiylar eng ulugʻ, 
moʻtabar va muhtaram insonlardir. Kim boʻlishidan 
qatʼi nazar, jamiyatning har bir aʼzosi buni bilishi, 
ichidan his qilishi, maktabga, muallimga mehr-
muhabbat koʻzi bilan boqishi, ehtirom bajo qilishi 
lozim.

talabalar ijara uy izlab, zir yugurishga tushadi. 
Sababi, hozircha poytaxtda joylashgan OTMlar 
talabalarni yotoqxona bilan toʻliq taʼminlash 
quvvatiga ega emas.

Qarabsizki, talaba shoʻrlikning oʻzi darsda 
boʻlsa-da, xayolan qayerda yashashi haqida 
bosh qotiradi. Vaholanki, ularni har doim ham 
jon quloqlari bilan tinglaydigan rahnamolar 
topilavermaydi. 

OTMlarning bakalavr bosqichida  tahsil 
olayotgan talabalarning turar joyga ehtiyoji ortib 

boryapti. Bu muammo yillar davomida yigʻilib 
qolgan va soʻnggi yillarda rosa bolalab, ogʻriqli 
nuqtaga aylandi. Shunday ekan, kimlar yotoqxona 
olishda ustunlikka ega, degan savol tugʻilishi 
tabiiy. 

Shu oʻrinda, alohida eʼtirof etish joizki, bu 
oʻquv yilidan boshlab talabalarni yotoqxona bilan 
taʼminlash tartibiga oʻzgartish kiritildi. Tegishli 
hujjatga koʻra, boshqa hududdan kelib oʻqiyotgan 
va oʻqish joyida  oʻzi yoki ota-onasining uyi 
boʻlmagan talabalar, ijtimoiy himoyaga muhtoj, 

Mehribonlik uyi tarbiyalanuvchilari, nogironligi 
boʻlgan shaxs lar, shuningdek, turli ijtimoiy 
daftarga kiritilgan oila yoshlari, ikki yoki undan 
koʻp bolasi kontraktda oʻqiyotgan oila farzandlari, 
chet ellik talabalar asosli ravishda yotoqxona 
bilan taʼminlanishi koʻrsatilgan. Biroq bu jarayon 
yuqorida sanab oʻtilgan tipga kirmaydigan 
yoshlarni “Asosing yoʻq”, deya boshpanasiz 
qoldirishga sabab boʻlmasligi kerak. Ayniqsa, 
poytaxtda boradigan joyi, yashashga uyi yoʻqligi, 
ijara xonadonlar haddan ziyod qimmatligi 
talabalar uchun katta muammo ekani eʼtiborga 
olinishi lozim.

Yotoqxonalar yetishmasligi tufayli Toshkent 
shahrida tahsil olayotgan yuzlab talabalar ijarada 
kun kechirishga majbur boʻlmoqda. 

Yangi tartibga koʻra, talabaga ijara toʻlovining 
bir qismi ijara shartnomasi summasidan qatʼi 
nazar, Toshkent shahrida bazaviy hisoblash 
miqdorining bir baravari, qolgan hududlarda 
bazaviy hisoblash miqdorining yarim baravari 
miqdorida toʻlab berilishi qayd etilgan. Biz 
amaldagi holatni Oʻzbekis ton davlat jahon tillari 
universiteti misolida oʻrgandik.

Oʻquv yili tugay deb qolganiga qaramay, hali-
hanuz yotoqxonaga, turar joyga muhtoj talabalarni 
uchratdik. Ijara  xonadon egalarining baʼzilari 
universitet bilan shartnoma tuzishni istamasligi 
natijasida yoshlar qayerdan muammoga yechim 
izlashni bilmaydi.  

Talabalarning taʼkidlashicha, ijara shart-
nomasini onlayn tartibda hujjatlashtirish uchun 
davlat soliq idoralariga murojaat etilib, toʻlov 
qilinar ekan. Hanuzgacha turar joyga muhtoj 
yoshlarning hammasi ham ijara shartnoma 
mablagʻlari bilan qamrab olingani yoʻq. Hozir 
mazkur shartnoma puli faqatgina asosi bor 
boʻlgan, chin yetim yoki ota-onasidan biri vafot 
etgan talabalarga berilishi bosh langan.

Toshkent shahrida ijarada yashovchi talabalar 
bilan suhbatlashganimizda ijara xonadonlarda 
qator kamchiliklar borligini aytdi. Masalan, 
mavsumga qarab, xonadon egalari tomonidan 
kommunal toʻlovlar narxi oshiriladi, oʻquv yili 
boshida kelishilgan toʻlov miqdori koʻpaytirib 
yuboriladi. “Yashasang shu, yashamasang, ana 
katta koʻcha”, deguvchi kishilar ham uchrab turadi. 
Bu nafaqat talaba choʻntagiga ziyon yetkazadi, 
balki ilm olishga intilishni ham susaytirishi 
mumkin.

— Bitta xonada 6-7 kishi yashashga majbur 
boʻlyapmiz,— deydi  universitet talabasi  Madina 
Matmurodova. — Har kimning oʻz ehtiyoji 
bor, kimdir vaqtini besamar oʻtkazmasdan 
dars tayyorlaydi, yana kimdir oʻzi bilan oʻzi 
ovora boʻlib, telefonga qarab kun oʻtkazmoqda. 
Shovqin-suron avjiga chiqsa, dars qilish qi yin, 
albatta. Bunday muhit  nafaqat taʼlim sifati, balki 
talabaning ruhiy holatiga ham taʼsir koʻrsatadi. 
Qani endi, yotoqxonalar yetarli boʻlsa yoki ijara 

xonadonlarda ozchilik boʻlib turilsa, narxlar 
sunʼiy ravishda oshirilmasa.

Viloyatlarda ham ahvol quvonarli emas. Bu 
haqda talabalar bilan muloqotda boʻldik.

— Masofa juda olis, 2 soat vaqtni 
yoʻlga sarflayman, — deydi Urganch davlat 
universitetining 2-kurs talabasi Sevara Safar-
boyeva. — Yoʻlga ketgan vaqtimga juda 
achinaman. Ijarada yashay desam, toʻlovlari 
juda qimmat. Ijara haqi davlat tomonidan 
bazaviy hisob lashning yarim barobari miqdorida 
qoplab beriladi. Bu yetarli boʻlmagani uchun 
dugonalarim asosiy vaqtini taʼlim olishga emas, 
pul ishlab topishga sarflaydi.

Darhaqiqat,  yaxshi ilm olish, malakali kadr 
boʻlib yetishish uchun yoshlarga shinam yotoqxona 
yoki tinch ijaraxona kerak. Bu juda dolzarb 
muammo. Chunki gap yetuk kadrlar tayyorlash va 
yurtimiz istiqboli haqida ketyapti. Shunday ekan, 
yotoqxonalar koʻpaysa, ular oliy oʻquv yurtlariga 
yaqin  joylarda barpo etilsa yoki ijara narxlari 
nazoratga olinsa, nur ustiga nur boʻlardi. Zero, 
buyuk bobokalonimiz Imom Buxoriy aytganidek, 
dunyoda ilmdan boshqa najot yoʻq va boʻlmagay. 
Buni hech qachon yoddan chiqarmasligimiz kerak.

Munira RAHIMOVA,
Oʻzbekiston davlat jahon tillari 

universiteti talabasi

O‘QITUVChI hUQUQI
KONSTITUTSIYADA 
KAFOLATLANGAN

biroq nega jaMiyatdagi eng obro‘li 
kiShiga aylanMayaPti?

Muallimning ijtimoiy mavqei millatning kelajagini belgilaydi. 
Yuksak intellektual, salohiyatli, zamonaviy bilim va malakaga 
ega, yangicha dunyoqarash va mustaqil fikrli mutaxassislarni 
tarbiyalashda ustozlarning xizmati beqiyos. Yaponiyada 
oʻqituvchilar kuni yoʻq. Chunki ular yil boʻyi — 365 kun 
eʼzozda. Bu davlatda hurmatsizlik boʻlmasin, deya 
pedagoglardan yetti qadam ortda yurish qadriyatga 
aylangan. Yaponlar kallai saharlab oshga bormaydi, 
lekin kutubxona va kitob doʻkonlariga kirish uchun 
navbatda turadi. Oʻqituvchilik sharafli kasb boʻlib, 
bir oʻrin uchun 20-25 nomzod kurashadi. Fransiyada 
boylar oʻqituvchi istiqomat qilayotgan hududda 
yashayotgani bilan faxrlanar ekan. Bunday misollarni 
uzoq davom ettirish mumkin.

IJARA NARXI SUN’IY O‘SIB BORAVERSA…
talaba ko‘ziga ma’ruza, oraliq nazorat yoki kurs ishi ko‘rinmaydiToshkent shahridagi oliy 

taʼlim muassasalari eshiklari 
lang ochib qoʻyilgani bilan 
talabalarning hammasini ham 
yotoqxonaga joylashtirishga 
qodir emas. Yotoqxonalardagi 
oʻrinlarga nisbatan ilm 
oluvchilar soni koʻp. 
Raqamlarning yildan yilga 
oshishi yoshlarimizning 
ilm olishga ishtiyoqi ortib 
borayotganini koʻrsatadi. Biroq 
yotoqxona muammosi hamon 
dolzarbligicha qolmoqda. 
Oʻzingiz oʻylab koʻring, 
talaba ijaraxona izlab, narxi 
ustida tortishib yursa, uning 
qulogʻiga maʼruza kiradimi? 
Dars tayyorlashga tinch joyi 
boʻlmasa, oraliq yoki kurs ishini 
qachon yozishga ulguradi?

Yangi oʻquv yili boshlanganiga yarim yildan 
oshdi. Har oʻquv yili boshlanishidan to tugaguncha 
aksariyat talabalar uchun turar joy masalasi asosiy 
muammolardan biriga aylanadi. Oliy taʼlim 
tizimida kvotalar soni  koʻpaygani sari talabalarni 
turar joy bilan taʼminlash ham dolzarblashib 
borayotir. Ayniqsa, aholi zich joylashgan Toshkent 
shahrida yangi oʻquv yili boshlanishi bilan 

Qadriyat

Yillar oʻtib, yoshimga yosh qoʻshilib, 
oqu qorani taniy boshlaganimdan soʻng 
rozi- rizolik hayotimizda qanchalik muhim 
ahamiyat kasb etishini anglab yetdim. 

Bir hadisda taqvodor ayolning hayotlik 
chogʻida qoʻshnisidan olgan bitta ignani 
qaytarib bermagani uchun jannat eshigidan 
kiritilmagani haqida rivoyat bor. Tafakkuri 
sayoz, Yaratganning mavjudligiga 
shubha qiladigan va birovning haqidan 
qoʻrqmaydigan kimsalar jannat bor yoki 
yoʻqligidan bahs yuritadi. Haqni taniganlar 
esa har bir masalaning gunoh va savobiga 
eʼtibor qaratadi. 

Odamlar birovning haqidan qattiq 
qoʻrqqan zamonlar boʻlgan. Bir soʻmi oʻtsa 
oʻtsinki, kimningdir bir chaqasi oʻzining 
boʻynida qolishini istamagan. Mana 
shuning uchun ham kishilar bir-birlaridan 
koʻngil soʻragan. Ikkinchi tomonni rozi 
qilish uchun dunyoning narigi chekkasiga 
ham borishga tayyor boʻlgan. 

Oʻtgan asr 90-yillarining boshlarida 
maktab oʻquvchisi edim. Bir bizda emas, 

dedi. Bu gaplar Qodir baxshining qulogʻiga 
yetib bormadi. Horigani ovoziga ham taʼsir 
qilib, bir maromda kuylab turgan edi. Shu 
payt toʻy sohibi asta kelib, uning qulogʻiga 
shivirladi. Uning badanida bir narsa 
oʻrmalagandek sergak tortdi, xayolini joyiga 
qoʻyib, oldidagi piyolada turgan choyni bir 
koʻtarishda sipqorib yubordi. Atrofga nazar 
tashlab olib, doʻmbirasini qattiq-qattiq cherta 
boshladi. Ovozini balandlatib, dos ton kuylay 
ketdi. 

Bir zumda davrada sokinlik paydo boʻldi. 
Baxshining charchogʻi ham unutildi. Soʻzlari 
selday quyilaverdi. Ketishga chogʻlanayotgan 
mehmonlar oʻrnidan qimirlamay qoldi. 
Baxshi shu zayilda toʻxtamasdan toʻrt soat 
aytdi. Bu orada birov bir soʻz demadi, hattoki 
tashqariga ham chiqmadi. Boshida piching 
qilganlar tasanno aytib, olqishladi. Tan 
berib, qoyil qolmasdan iloji qolmadi. Shu 
voqea sabab el orasida Qodir baxshiga teng 
keladigani yoʻq, degan gap oraladi.

Baxshi toʻngʻichi Qahhor tugʻilganida 
xursandchiligidan tong otguncha doston aytib 
chiqqandi. Izimni bosar izdoshim, deya koʻngli 
togʻdek koʻtarilgan. Niyat qilganidek, oʻgʻli hali 
qadam tashlashdan oldin doʻmbiraga intiladigan 
odat chiqardi. Uch-toʻrt yoshga chiqqanida 
baxshi doʻmbirasini yashirib qoʻyadigan boʻldi. 
Ammo bola xarxasha qilib, kattalarni xavotirga 

oʻtayotgan boʻlsa-da, oʻtgan umri davomida 
bir qator yutuqlarga erishdi. Qoʻlida 
doʻmbirasi bilan el xizmatida boʻlib, yurt 
kezdi. Shu qatorda turli mamlakatlarga 
safar qildi. Jumladan, Amerika, Irlandiya, 
Angliya, Rossiya, Kanada, Ozarbayjon, 
Gruziya hamda Markaziy Osiyo davlatlarida 
ijodiy safarlarda qatnashdi. Bir qator xalqaro 
tanlovlarda ishtirok etib, faxrli oʻrinlarga 
munosib koʻrildi. 2001-yilda “Oʻzbekiston 
xalq baxshisi” faxriy unvoniga ega 
boʻldi. 2019-yilda “Doʻstlik” ordeni bilan 
taqdirlandi.

Yetmishdan ortiq dostonni yod bilgan 
Qahhor baxshi hamon el xizmatida. Oʻttizdan 
ziyod shogirdlariga bosh boʻlib, ustoz-
lik qilib kelmoqda. Oʻgʻli Ilhom baxshi esa 
ota-bobolari izidan borib, termalar aytishni 
boshlagan. 

Baxshichilik sanʼatining tarixi haqida turli 
rivoyatlar bor. Dastlab choʻponlar qoʻshigʻi 
sifatida paydo boʻlgan ekan. 

Aytishlaricha, togʻu dashtlarda qoʻy- 
qoʻzi boqib yurgan choʻpon yolgʻiz zerikib, 
tayogʻiga barmoqlarini urib, oʻz bilganicha 
termalar ayta boshlagan. Bir kuni qaysidir 
daraxt oldidan oʻtib ketayotsa, boshqacha 
tovush chiqayotgandek boʻlibdi.  Yaqinroq 
borib kuzatsa, otning bir dona uzun yoli 
daraxt shoxiga ilinib turibdi. Hayron boʻlib, 
yolning ikki uchini tayogʻining ikki tomoniga 
bogʻlab, chertib koʻrsa, oʻzgacha tovush 
chiqibdi. Yillar oʻtib, shu tarzda  doʻmbira 
paydo boʻlgan, deyishadi... 

Bugungi kunda davlatimiz rahbari 
tashabbusi bilan baxshichilikni rivoj-
lantirishga katta eʼtibor qaratilmoqda. 
Xususan, Prezidentimizning 2019-
yil 14-mayda “Baxshichilik sanʼatini 
yanada rivojlantirish chora- tadbirlari 

ham tillaga sotardi” degan gap bejiz 
yurmaydi.

Ota-ona qingʻirlikni kasb qilib olgan 
boʻlsa, ulardan qiyshiq hosilalar vujudga 
keladi. Harom-xarishdan or  qilmayotganini 
koʻrgan farzandlar ham noraso yoʻllarga 
qadam qoʻyadi. Birovning haqi oʻz 
qozonidagi ovqatdan shirinroq tuyulaveradi. 
Birovning haqi — omonat. Omonatga 
xiyonat esa Yaratganga isyondir. Qaysi 
yoʻl bilan boʻlmasin, payti kelib, baribir 
uni egasiga qaytarasiz. Faqat bu qaytarish 
nimaning badaliga boʻladi, buni Oʻzi biladi. 

Bizni qiyomatdan toʻsguvchi 
fazilatlardan biri diyonatdir. Har qadamda 
halollik haqida farzandlarimizga tushuncha 
bersak, oʻzimiz namuna koʻrsatsak, 
foydadan xoli boʻlmaydi. 

Roʻzai ramazon oyi barchamizga 
yaxshi lik lar olib kelsin, azizlar...

Hamzabek TURDIYEV, 
jurnalist

“rozi bo‘ling,birodar...”

Kim uyingdan rozi boʻlib ketsa, roʻzgʻorda 
xayr-baraka boʻladi. Norozilikdan kelgan 
narsa teshib chiqadi”, derdi. 

Ular bizni duo qilib, xursand boʻlib 
ketardi. Keyingi gal kelganida ishlarini 
sidqidildan bajarishardi. Tovuq katagini 
tuzatish, oʻchoqni sozlash, andak yerida 
suvogʻi koʻchgan ogʻilxonani epaqaga 
keltirish kabi buyurilmagan yumushlarni 
ham qilib ketaverishardi. 

Har bir ishning oʻz bahosi bor. Arava 
tortish, mashina yuvish, etikdoʻzlik, 
suvoqchilik kabi oʻnlab yumushlar ortidan 
topiladigan pul kimlargadir “bir tiyinga 
qimmat” boʻlib koʻrinsa ham bittagina imzo 
badaliga keladigan “yomgʻirpul”lardan 

ming karra halolroqdir. Baʼzi kimsalar 
mehnati uchun soʻragan arzimagan pullarni 
ham egalariga bermay, oʻzlarining sariq 
chaqalik baholarini oshkor qilib qoʻyadi. 
Olib qolgani “pista puli” boʻlsayam, kun 
kelib, berilmagan haq oʻz  giribonidan 
olishini bilganida, idrok etganida shu ishini 
qilmasmidi, deb oʻylab qolaman. 

Oʻquvchilik paytlarimda rasm 
chizardim. Ora-sira buyurtmalar kelar, 
devoriy gazetalar, turli kompozitsiyalar 
ishlab berardim. Ishi bitgandan keyin 
rahmat ham aytmay, qorasini koʻrsatmay 
ketadiganlar ham boʻlardi ular orasida. 
Bundaylar rasmni chizdirgach, pulini 
bosh qalardan olib, uni oʻz choʻntagiga 

urganini ham eshitganman. Qilgan 
mehnatingning bir saqichfurush ishi-
chalik qadri yoʻqligi meni ranjitar, 
kechasi shirin uyqudan kechib bajargan 
ishlarimga bepisand munosabatdan 
jahlim chiqib ketardi.

Bir odam boʻlardi. Oʻz narsasini doimo 
osmon narxida sotishga harakat qilar, 
boshqalardan esa suv tekin narxda olardi. 
Bir qish qattiq kelib, gʻamlab qoʻygan 
xashaklarimiz tugab qoldi. Oʻsha kishi 
beda va somon sotayotganini eshitdik. 
Lekin narxini kelisholmadik.

Qishning kunida aytiladigan narxdan 
ham bir necha karra yuqori baho chiqardi. 
“Olsang shu, olmasang katta koʻcha”, 
deb turib oldi. Yillar oʻtdi. Bir qishda 
uning oʻzi ham shu ahvolga tushdi. 
Xashak soʻrab kelganida otam bermadi. 
U baribir tinchimadi, oraga qancha odam 
qoʻshib, boshni ogʻrita boshladi. Shundan 
soʻng otam xashakni arzon-garovga, 
kuzdagi bahosida berib yuborgandi. 
Narxni yerga urayotganida haligi kishi 
odamgarchilikdan, insof-u diyonatdan shu 
qadar vaʼz oʻqidiki, uning bir emas, ikkita 
yuzi borligiga oʻshanda amin boʻlganman. 

Shu bois, odamlar orasida bunday diyo-
natsizlar haqida “Oʻziga qolsa, tezagini 

aksariyat oilalarda moddiy yetishmovchilik, 
pul tanqisligi kuzatilgan paytlar. Pul boʻlsa, 
mahsulot yoʻq, mahsulot boʻlganda pul 
yoʻq. 

Adashmasam, hayit bayrami edi 
oʻshanda. Hamma uyida bayram qilib 
oʻtirganida, otam ikkimiz bir odamning 
tomorqasida ishlaganmiz. Oʻsha odam 
durustgina joyda ishlardi, koʻplarni 
qiynagan yetishmovchilik uning oilasiga 
begona edi. Ishlarni bajarib boʻlganimizdan 
soʻng kelishilgan pulning yarmini berdi.

— Toʻgʻri, falon pulga kelishganmiz. 
Ammo boshqalar kun boʻyi qiladigan 
ishni yarim kunda bajardilaring. Qolgan 
yarim kun uchun biror boshqa odamning 
tomorqasida ishlab pul olarsanlar, — dedi 
va bezrayib turaverdi. Oʻshanda otam pulni 
qoʻliga ham olmadi. Xudoga havola qildi. 

Oʻzimiz mardikor ishlatgan 
paytlarimizni koʻp eslayman. Onam 
ularning choy, ovqatiga qarardi. Qilgan 
ishlaridan koʻng li toʻlib, soʻraganiga ikki-
uch soʻm qoʻshib ham berardi. Eʼtiroz 
bildirsak, “Halol mehnat qildi, pul qoʻshib 
bersak, bir joyimiz kamayib qoladimi? 

Bola kezlarimda qulogʻimga “Xizmatingizga rozi boʻling” 
qabilidagi gaplar juda koʻp chalinardi va buning magʻzini uncha 
chaqolmaganman. “Rozimi, rozi emasmi, nima farqi bor? Asosiysi, ishi 
bitdi-ku, ortiqcha takallufga ne hojat?” degan savol qiynardi. Menga 
bu shunchaki vaqtni oʻgʻirlaydigan bir mulozamat boʻlib koʻringan. 

soldi. Boʻlmadi. Baxshi Toʻdachorbogʻdagi 
Rajab shoirdan kichik doʻmbira yasattirib keldi. 

— Maktab oʻquvchilari ham paxta terimiga 
olib ketilardi, — deydi Qahhor baxshi 
Rahimov. — Dehqonobodda paxta kam ekilgan 
boʻlsa kerak, Gʻuzor tumaniga olib borishardi. 
Kamida uch oygacha dalada boʻlardik. Shu 
paytlarda zerikib, uyni sogʻingan vaqtlarimiz 
tengdoshlarim, katta yoshli yigitlar mendan 
biror terma aytishni soʻrardi. Bilmayman, 
desam, “Baxshining bolasi, terma aytishni 
bilmasa”, deya kulishardi. Shunda oriyatim 
qoʻzgʻab, otamning nomini yomonotliq 
qilmayin, deya qoʻlimga gʻoʻzapoya novdasini 
olib, oʻzimcha doʻmbira chertgan misol yaxshi-
yomondan toʻqib, ayta boshladim. Boshida 

bir oz tortindim, keyinchalik hech ikkilanmay 
aytadigan boʻldim. Shu-shu davralarda 
tortinchoqligim  yoʻqoldi. Maktabdagi 
tadbirlarda, mahallada oʻtadigan sayillarda ham  
baxshichilik qila boshladim. 

Otam meni oʻzi bilan davralarga olib 
boradigan boʻldi. Doʻmbirani qanday cha-
lishni, qaysi termalarni qanday  aytishni 
oʻrgatdi. Bilmaganimni bildirdi. Ang-

lamaganimni anglatishga harakat qildi. El 
orasida Qahhor baxshi degan nom  oldim. 

Aslida, otamga ham, menga ham 
baxshichilikka mehr qoʻydirgan momom 
Norxol Turdi baxshi qizi boʻladi. Norxol 
momomda xalq ogʻzaki ijodi juda kuchli 
edi. Turli ertak, rivoyat, afsona, lapar, oʻlan 
va dostonlarni aytib berardi. Gohida baʼzi 
dostonlarni shunday chiroyli ohangda 
kuylardiki, hayratda qolgan damlarimiz koʻp 
boʻlgan. 

Xalqimizda “Alp onadan” degan gap 
bor. Agar onalar sogʻlom, baquvvat, bilimli 
boʻlsa, bolalar ham teran fikrli boʻlishiga 
misol bu. Yana bir gap. Otam juda bilimli 
ham edi. Bolalik damlarimizda deyarli har 

kuni uyimizga gazeta-jurnal olib kelib, diqqat 
bilan oʻqib chiqardi. Dostonlar bitilgan 
kitoblarni mutolaa qilishdan charchamasdi. 
Koʻp bora gazeta-jurnallar orasida uxlab 
qolgan damlarim boʻlgan.  Oʻzim ham 
hozirda  gazeta-jurnal, kitob oʻqishni kanda 
qilmayman.

Qahhor baxshi otasi izidan borib kam 
boʻlmadi. Bugun yoshi oltmish yettidan 

Qodir baxshi turkman ovullarida uch kun 
toʻyma-toʻy yurib, horib, kechga yaqin  uyiga 
qaytdi. Doʻmbirasini devordagi mixga ilib, 
kampiri qora qumgʻonda qaynatib kelgan 
issiqqina choydan bir qultum ichishga 
ulgurmay koʻcha tomondan erkak kishining 
tovushi keldi. Qoʻshnining boʻribosar iti 
bezovta hura boshladi. Baxshi azaldan it 
boqmaydi. Boisi, doim el xizmatida boʻlgani 
uchun xonadoniga kelib-ketuvchilarning 
qadami uzilmaydi. Lekin qishloq odati — 
hech kim devor ham, darvoza ham qurmaydi. 
Bu taraflarda oʻgʻirlik boʻlmaydi. Shu sabab, 
uy egalari biror joyga ketmoqchi boʻlsa, 
ayvon eshigi orqasiga bir toshni tirab qoʻyib, 
ikki-uch kunlab safarda yuraveradi. 

Urfga koʻra, birov chaqirib kelsa, 
xonadon erkagi koʻrinish beradi. Baxshi 
egniga choponini ilib, tashqariga chiqdi. 
Quchoq ochib koʻrisharkan, mehmon qoʻshni 
ovuldan ekanini, amakisi ertaga katta toʻy 
berayotganini, ammo bugun uzoq-yaqindan 
nozik mehmonlari borligini, iloji boʻlsa, hozir 
borib, xizmat qilib berishini iltimos qildi. Shu 
orada ikki kundan buyon baxshini surishtirib, 
topolmay yurganini ham aytib oʻtdi. Eshikdan 
kelganga yoʻq, deb odatlanmagan baxshi 
doʻmbirasini olib, mehmon yetaklab kelgan 
ikkinchi otga mingancha yoʻlga tushdi. 

Katta hovlida ertangi toʻyga hozirlik 
boshlab yuborilgan. Keng oʻtov ichida 
mehmonlar jam boʻlib,  u kishini kutib 
oʻtirgandi. Toʻrdan joy olgan baxshi 
tanovul qilgach, qoʻliga doʻmbirasini olib, 
termalardan ayta boshladi. Bir oz vaqt oʻtib, 
davradagilar zerikdi, shekilli, asta-sekin 
shivirlashib, gaplasha boshladi. Birovi zoʻr 
baxshi deganlaring shu boʻlsa, deya piching 
qildi. Yana kimdir “Boshqasi  yoʻqmidi?” 

D
 toʻgʻrisida”gi qarori eʼlon qilindi. Shunga 
asosan, Baxshichilik sanʼati markazi 
hamda Baxshichilik sanʼatini rivoj-
lantirish jamgʻarmasi tashkil etildi. 
Bundan tashqari, sohada shakllangan 
ijodiy maktablarning oʻziga xos ijro 
uslublari, ustoz-shogird anʼanalarini 
qayta tiklash va rivoj lantirish, baxshi-
shoirlar, folklorshunos olimlar, oʻqituvchi 
va mutaxassislarning ijodiy va ilmiy 
faoliyatini qoʻllab-quvvatlash belgilandi. 
Shuning dek, madaniyat markazlari, bolalar 
musiqa va sanʼat maktablari, boshqa taʼlim 
muassasalari qoshida baxshichilik sanʼati 
toʻgaraklarini tashkil etish, baxshi-shoirlar 
ijodiga keng yoʻl ochib berish, ommaviy 
bayramlar va madaniy tadbirlarda ularning 
faol ishtirokini taʼminlash, baxshichilik 
sanʼatining sara namunalarini toʻplash 
va fondini yaratish kabi qator vazifalar 
yuklandi. 

Dehqonobod tumanida azaldan toʻylar 
baxshisiz oʻtmagan. Bu anʼana bugungi 
kunga qadar davom etib kelmoqda. Ayniqsa, 
tumanning Xoʻja Mahmud qishlogʻi 
taraflarga yoʻlingiz tushsa, albatta, baxshilar 
termasidan eshitmasdan qaytmaysiz. 

Mutaxassislarning fikriga koʻra, azaldan 
baxshilar el oralab, oʻzining ajoyib dostonlari 
bilan yigitlarni botir, oriyatli, mard boʻlishga 
chorlab kelgan. Demak, “Baxshili el — botir 
el” degan naql bejiz aytilmagan. Bugun  
baxshichilikka keng yoʻl ochilgan ekan, 
ularni tinglayotgan har bir yosh qalbida el-
yurt tuygʻusi joʻsh urib, boqiy qadriyatlarimiz 
mangu yashab qolishi shubhasiz. 

Akbar RAHMONOV, 
“Yangi Oʻzbekiston” muxbiri

baxshili el —
Dehqonobod tomonlarda 
bahorni boshqacha kutib 
olishadi. Boychechakdan 
soʻng qoqioʻt koʻrinish berib, 
kunlar iliy boshlagach, 
bobolar chuvoqqa chiqadi, 
echki suti qatigʻidan 
qilingan qurutni shimib, 
oʻtgan-ketgandan soʻzlashib 
oʻtiradi. Momolar urchuqni 
olib, lunjiga turshakdan 
solib, qoʻy junidan ip 
yigiradi... 

botir el

Uyg‘oq fikr


